
I. IZVJEŠTAJ NEZAVISNOG REVIZORA  

Izvještaj nezavisnog revizora daje se na osnovu provedene finansijske revizije, koja obuhvata 
reviziju finansijskih izvještaja i reviziju usklađenosti aktivnosti, finansijskih transakcija i informacija s 
relevantnim zakonima i drugim propisima. 

1. IZVJEŠTAJ O REVIZIJI FINANSIJSKIH IZVJEŠTAJA 

Mišljenje s rezervom  

Izvršili smo reviziju finansijskih izvještaja Službe za zajedničke poslove organa i tijela Federacije 
Bosne i Hercegovine (u daljnjem tekstu: Služba), koji obuhvataju: Bilans stanja na 31. 12. 2025. godine, 
Račun prihoda i rashoda, Izvještaj o kapitalnim izdacima i finansiranju, Posebne podatke o plaćama i 
broju zaposlenih, Godišnji izvještaj o izvršenju budžeta za godinu koja se završava na taj dan, te Analizu 
iskaza – tekstualni dio, uključujući i rezime značajnih računovodstvenih politika. 

Prema našem mišljenju, osim za moguće efekte pitanja opisanog u odjeljku Osnova za mišljenje s 
rezervom, finansijski izvještaji istinito i fer prikazuju, u svim materijalnim aspektima, finansijski položaj Službe 
na 31. 12. 2025. godine i izvršenje budžeta za godinu koja se završava na taj dan, u skladu s prihvaćenim 
okvirom finansijskog izvještavanja.  

Osnova za mišljenje s rezervom 

Kao što je navedeno u Izvještaju: 

1. Kratkoročna razgraničenja u Bilansu stanja na 31. 12. 2025. godine potcijenjena su za 983.411 
KM jer su razgraničeni ostali prihodi iskazani u dugovnom saldu za ovaj iznos. Za iznos 
potraživanja proknjiženi su pripadajući razgraničeni prihodi i obaveze za PDV. Međutim, po 
izvršenim uplatama pozicija razgraničenih prihoda se umanjivala za veći iznos od 
pripadajućeg prihoda, odnosno i za dio koji predstavlja obavezu za PDV, što je imalo za 
posljedicu dugovni saldo i potcijenjena kratkoročna razgraničenja. Navedeno nije u skladu 
sa Pravilnikom o knjigovodstvu budžeta u FBiH i Računovodstvenim politikama za federalne 
budžetske korisnike i trezor (tačka 7.2.3 Izvještaja). 

Reviziju finansijskih izvještaja obavili smo u skladu sa Zakonom o reviziji institucija u Federaciji 
Bosne i Hercegovine i INTOSAI Okvirom profesionalnih objava.1 Primijenjeni standardi su ISSAI 100 – 
Osnovni principi revizije javnog sektora, ISSAI 140 – Upravljanje kvalitetom za vrhovne revizijske 
institucije, ISSAI 200 – Principi finansijske revizije i ISSAI 2000–2899 – standardi finansijske revizije. 
Naše odgovornosti prema INTOSAI Okviru profesionalnih objava detaljnije su opisane u odjeljku 
Odgovornost revizora za reviziju finansijskih izvještaja.  

Nezavisni smo od Službe u skladu s ISSAI-jem 130 – Etički kodeks, te u skladu s etičkim zahtjevima 
koji su relevantni za našu reviziju, i ispunili smo ostale etičke odgovornosti u skladu s tim zahtjevima.  

Vjerujemo da su revizijski dokazi koje smo pribavili dovoljni i odgovarajući da osiguraju osnovu za 
naše mišljenje s rezervom. 

Isticanje pitanja 

Skrećemo pažnju na sljedeće pitanje: 

• U knjigovodstvenim evidencijama iskazani su stanovi u vrijednosti od 122.132 KM, bez 
dokaza o vlasništvu (tačka 7.2.2 Izvještaja). 

Naše mišljenje nije modifikovano u vezi s navedenim pitanjem. 

 
1 Odluka o usvajanju i objavi INTOSAI Okvira profesionalnih objava („Sl. novine FBiH“, broj 17/25). INTOSAI Okvir profesionalnih objava 
(engl. IFPP) čini tri nivoa objava: INTOSAI principi (INTOSAI-P), međunarodni standardi vrhovnih revizijskih institucija (ISSAI) i INTOSAI 
smjernice (GUID). 

Odgovornost rukovodstva za finansijske izvještaje 

Direktor je odgovoran za izradu i fer prezentaciju finansijskih izvještaja, u skladu s prihvaćenim 
okvirom finansijskog izvještavanja u Federaciji Bosne i Hercegovine. Ova odgovornost podrazumijeva i 
kreiranje, primjenu i održavanje internih kontrola, relevantnih za pripremu i prezentaciju finansijskih 
izvještaja koji ne sadrže materijalno značajne pogrešne iskaze usljed prevare ili greške, odgovarajuća 
objelodanjivanja relevantnih informacija u napomenama uz finansijske izvještaje, kao i odabir i 
primjenu odgovarajućih računovodstvenih politika i računovodstvenih procjena koje su razumne u 
datim okolnostima.  

Odgovornost revizora za reviziju finansijskih izvještaja 

Naši ciljevi su steći razumno uvjerenje o tome da li su finansijski izvještaji kao cjelina bez značajnog 
pogrešnog prikaza usljed prevare ili greške, kao i izdati izvještaj nezavisnog revizora koji uključuje naše 
mišljenje. Razumno uvjerenje je visok nivo uvjerenja, ali nije garancija da će revizija, obavljena u skladu 
s INTOSAI Okvirom profesionalnih objava, uvijek otkriti značajno pogrešno prikazivanje kada ono 
postoji. Pogrešni prikazi mogu nastati usljed prevare ili greške i smatraju se značajnim ako se razumno 
može očekivati da, pojedinačno ili zbirno, utiču na ekonomske odluke korisnika donesene na osnovu 
tih finansijskih izvještaja.  

Kao dio revizije, u skladu s INTOSAI Okvirom profesionalnih objava, stvaramo profesionalne 
procjene i održavamo profesionalni skepticizam tokom revizije. Mi također:  

• prepoznajemo i procjenjujemo rizike značajnog pogrešnog prikazivanja finansijskih izvještaja, 
zbog prevare ili greške, oblikujemo i obavljamo revizijske postupke kao reakciju na te rizike i 
pribavljamo revizijske dokaze koji su dovoljni i primjereni da osiguraju osnovu za naše 
mišljenje. Rizik neotkrivanja značajnog pogrešnog prikazivanja, nastalog usljed prevare, veći je 
od rizika nastalog usljed greške, jer prevara može uključiti tajne sporazume, krivotvorenje, 
namjerno izostavljanje, pogrešno prikazivanje ili zaobilaženje internih kontrola; 

• stičemo razumijevanje internih kontrola relevantnih za reviziju kako bismo oblikovali revizijske 
postupke koji su primjereni u datim okolnostima, ali ne i za svrhu izražavanja mišljenja o 
uspješnosti internih kontrola Službe; 

• ocjenjujemo primjerenost korištenih računovodstvenih politika i razumnost računovodstvenih 
procjena, kao i povezanih objava rukovodstva;  

• ocjenjujemo cjelokupnu prezentaciju, strukturu i sadržaj finansijskih izvještaja, uključujući i 
objave, kao i odražavaju li finansijski izvještaji transakcije i događaje na kojima su zasnovani na 
način kojim se postiže fer prezentacija.  

Mi komuniciramo s rukovodstvom, između ostalih pitanja, i u vezi s planiranim djelokrugom i 
vremenskim rasporedom revizije i važnim revizijskim nalazima, uključujući i one u vezi sa značajnim 
nedostacima u internim kontrolama, koji su otkriveni tokom revizije.  

 

2. IZVJEŠTAJ O REVIZIJI USKLAĐENOSTI 

Mišljenje s rezervom  

Uz reviziju finansijskih izvještaja Službe za zajedničke poslove organa i tijela Federacije Bosne i 
Hercegovine za 2025. godinu izvršili smo i reviziju usklađenosti aktivnosti, finansijskih transakcija i 
informacija s relevantnim zakonima i drugim propisima. 

Prema našem mišljenju, osim za navedeno u odjeljku Osnova za mišljenje s rezervom, aktivnosti, 
finansijske transakcije i informacije Službe za 2025. godinu u skladu su, u svim materijalnim aspektima, 
sa zakonima i drugim propisima koji su definisani kao kriteriji za datu reviziju.  

 

 



          Ured za reviziju institucija u FBiH  

Izvještaj o finansijskoj reviziji 

      Službe za zajedničke poslove organa i tijela Federacije Bosne i Hercegovine za 2025. godinu 3 

Osnova za mišljenje s rezervom 

Kao što je navedeno u Izvještaju: 

1. Služba nije uspostavila potpune i ažurne evidencije pokretne i nepokretne imovine prijašnjeg 
Federalnog ministarstva odbrane i Vojske FBiH, niti je osigurala efikasno upravljanje, 
korištenje i zaštitu dijela poslovnih prostora kojima upravlja. Također, nisu poduzete 
dovoljne aktivnosti na uspostavljanju potpunih podataka o statusu poslovnih prostora i 
drugih nekretnina, kao ni na zaštiti imovine od daljnjeg propadanja i bespravnog korištenja. 
Navedeno nije u skladu sa Uredbom o Službi za zajedničke poslove organa i tijela FBiH (tačke 
5.1 i 5.2 Izvještaja); 

2. Godišnji popis nije proveden u cijelosti s obzirom na to da nije popisano zemljište, zgrade, 
stalna sredstva u pripremi, ulaganja u tuđa stalna sredstva i kratkoročna razgraničenja, zbog 
čega nije izvršeno usklađivanje knjigovodstvenog sa stvarnim stanjem shodno Zakonu o 
računovodstvu i reviziji u FBiH (tačka 7.2.4 Izvještaja); 

3. U otvorenom postupku nabavke izvođenja građevinsko-zanatskih, instalaterskih i 
enterijerskih radova i izrade projektovanog namještaja na realizaciji Projekta adaptacije i 
redizajna enterijera dijela I. sprata zgrade Vlade FBiH u Sarajevu zaključen je ugovor sa 
dobavljačem u vrijednosti od 2.631.379 KM. Ugovor ne sadrži odredbe o podugovaranju, iako je 
izabrani ponuđač u ponudi iskazao namjeru podugovaranja, a tokom realizacije ugovora 
podugovaranje je izvršeno i za radove koji nisu bili navedeni u Izjavi ponuđača. Navedeno nije u 
skladu sa Zakonom o javnim nabavkama (tačka 9. Izvještaja). 

Reviziju usklađenosti izvršili smo u skladu sa Zakonom o reviziji institucija u Federaciji Bosne i 
Hercegovine i INTOSAI Okvirom profesionalnih objava. Primijenjeni standardi su ISSAI 100 – Osnovni 
principi revizije javnog sektora, ISSAI 140 – Upravljanje kvalitetom za vrhovne revizijske institucije, 
ISSAI 400 – Principi revizije usklađenosti i ISSAI 4000 – Standard za reviziju usklađenosti. Naše 
odgovornosti prema INTOSAI Okviru profesionalnih objava detaljnije su opisane u odjeljku 
Odgovornost revizora za reviziju usklađenosti. 

Nezavisni smo od Službe u skladu s ISSAI-jem 130 – Etički kodeks, kao i u skladu s etičkim zahtjevima 
koji su relevantni za našu reviziju, i ispunili smo ostale etičke odgovornosti u skladu s tim zahtjevima. 

Vjerujemo da su revizijski dokazi koje smo pribavili dovoljni i odgovarajući da osiguraju osnovu za 
naše mišljenje s rezervom. 

 

Isticanje pitanja 

Skrećemo pažnju na sljedeća pitanja: 

• Tužbeni zahtjevi u sudskim procesima koje je Služba pokrenula za naplatu potraživanja od 
zakupa 61 poslovnog prostora iznose 3.736.916 KM. S obzirom na to da je za većinu 
zakupljenih prostora i dalje neriješen status vlasništva i da je značajan broj korisnika 
poslovnih prostora nelikvidan, naplata većeg dijela ovih potraživanja je neizvjesna (tačka 5.1 
Izvještaja); 

• U sudskom postupku koji se vodio protiv korisnika službenog stana M. F. (u daljnjem tekstu: 
izvršenik) na zahtjev Federalnog pravobranilaštva, u svojstvu tražioca izvršenja za odlaganje 
izvršenja, Općinski sud u Sarajevu donio je dva rješenja kojima se protiv izvršenika obustavlja 
izvršni postupak. Na zatraženo odlaganje izvršenja u postupku pred Općinskim sudom u 
Sarajevu u dopuštenom zakonskom roku Federalno pravobranilaštvo nije predložilo 
nastavak izvršnog postupka, zbog čega nisu poduzete mjere s ciljem pravne zaštite imovine 
FBiH, u skladu sa Zakonom o Federalnom pravobranilaštvu (tačka 7.1.1 Izvještaja). 

 

Naše mišljenje nije modifikovano u vezi s navedenim pitanjima. 

Odgovornost rukovodstva za usklađenost  

Pored odgovornosti za pripremu i fer prezentaciju finansijskih izvještaja, direktor je odgovoran da 
osigura da aktivnosti, finansijske transakcije i informacije budu u skladu s propisima kojima su 
regulisane i potvrdi da je tokom fiskalne godine obezbijeđeno namjensko, svrsishodno i zakonito 
korištenje raspoloživih sredstava za ostvarivanje utvrđenih ciljeva, te ekonomično, efikasno i efektivno 
funkcionisanje sistema finansijskog upravljanja i kontrole. 

 
Odgovornost revizora za reviziju usklađenosti 

Pored odgovornosti da izrazimo mišljenje o finansijskim izvještajima, naša odgovornost 
podrazumijeva i izražavanje mišljenja o tome da li su aktivnosti, finansijske transakcije i informacije, u 
svim materijalnim aspektima, u skladu sa zakonima i drugim propisima kojima su regulisane. Razumno 
uvjerenje je visok nivo uvjerenja, ali nije garancija da će revizija, obavljena u skladu s INTOSAI Okvirom 
profesionalnih objava, uvijek otkriti značajnu neusklađenost kada ona postoji. Odgovornost revizora 
uključuje obavljanje procedura kako bi pribavili revizijske dokaze o tome da li se sredstva koriste za 
odgovarajuće namjene i da li je poslovanje Službe, prema definisanim kriterijima, usklađeno sa 
zakonima i drugim propisima. Procedure podrazumijevaju procjenu rizika od značajnih neusklađenosti 
sa zakonima i propisima koji regulišu poslovanje subjekta revizije. Također, naša odgovornost 
podrazumijeva i ocjenu finansijskog upravljanja, funkcije interne revizije i sistema internih kontrola. 

 

Sarajevo, 17. 9. 2026. godine 

 
 

  

 
 
 
 
 
 
 
 
 
 
 
 
 
 
 
 
 
 
 
 
 

ZAMJENICA GENERALNOG REVIZORA 

Nina Džidić, s. r. 

GENERALNI REVIZOR  

Mirza Kudić, s. r.  

II. REZIME DATIH PREPORUKA  

 

REDNI 
BROJ 

PREPORUKA 
POGLAVLJE/

TAČKA 

1. 
Donijeti interni akt o organizaciji blagajničkog poslovanja, kao i o 
načinu i uslovima uplate gotovog novca. 

4. 

2. 
Poduzeti sveobuhvatne kontrolne aktivnosti s ciljem uspostave 
sistema finansijskog upravljanja i kontrole, u skladu sa odredbama 
Zakona o finansijskom upravljanju i kontroli u javnom sektoru u FBiH. 

4. 

3. 
Sačinjavati izjavu o fiskalnoj odgovornosti u skladu sa Pravilnikom o 
obliku i sadržaju, načinu popunjavanja i predaje izjave o fiskalnoj 
odgovornosti. 

4. 

4.* 
Strateškim planom i Godišnjim planom interne revizije planirati 
revizije kojima će se obuhvatiti procesi koji sa sobom nose značajne 
rizike, u skladu sa Zakonom o internoj reviziji u javnom sektoru u FBiH. 

4. 

5.* 

Uspostaviti sistem redovnog praćenja sudskih postupaka i poduzimati 
aktivnosti prema Federalnom pravobranilaštvu radi zaštite imovine i 
imovinskih interesa Federacije BiH, a u slučaju neblagovremenog 
odgovora pravobranioca izvijestiti Vladu FBiH, s ciljem poduzimanja 
daljnjih aktivnosti. 

5.1 

6.* 

Uspostaviti potpunu evidenciju pokretne i nepokretne imovine 
prijašnjeg Federalnog ministarstva odbrane i Vojske FBiH, te utvrditi 
predmet kontrole za tekuću godinu, s ciljem efikasnog upravljanja i 
raspolaganja istom. 

5.1 

7. 

Informaciju prema Vladi FBiH u vezi s nekretninama vojne namjene, 
poslovnim prostorima i nepokretnom imovinom bivšeg Zavoda 
sačinjavati tako da sadrži sveobuhvatne informacije o statusu objekata 
koji su Službi dati na upravljanje i korištenje. 

5.1 

8.* 

U saradnji sa Finansijsko-informatičkom agencijom i Poreznom 
upravom FBiH okončati aktivnosti na utvrđivanju  stvarnog stanja 
korištenja poslovnih prostora bivšeg Zavoda za platni promet FBiH, te 
na osnovu konstatovanog predložiti Vladi FBiH izmjene odluka o 
dodjeli prostora, u cilju racionalnijeg korištenja poslovnih prostora. 

5.2 

9.* 
Godišnji izvještaj o izvršenju budžeta i Analizu iskaza sačinjavati na 
način propisan odredbama Pravilnika o finansijskom izvještavanju i 
godišnjem obračunu budžeta u FBiH. 

7. 

10. 
Uspostaviti ažurne knjigovodstvene evidencije blagajničkog 
poslovanja u Glavnoj knjizi, u skladu sa Uredbom o uslovima i načinu 
plaćanja gotovim novcem. 

7.1.1 

11. 

Uskladiti interne akte kojima se reguliše obračun plaća i naknada 
troškova zaposlenih sa važećim zakonskim i podzakonskim propisima, 
a obračun i isplatu posebnog dodatka na plaće vršiti u skladu sa 
Zakonom o plaćama i naknadama u organima vlasti Federacije BiH. 

7.1.2.1 

12.* 
Računovodstveno evidentiranje stalnih sredstava/stanova vršiti na 
osnovu vjerodostojne dokumentacije, u skladu sa računovodstvenim 
načelima utvrđenim Zakonom o računovodstvu i reviziji u FBiH. 

7.2.2 

13. 
Izvršiti uvid u provedena knjiženja, te u skladu sa konstatovanim 
provesti korekcije knjiženja na kratkoročnim razgraničenjima, s ciljem 
realnog iskazivanja u finansijskim izvještajima. 

7.2.3 

14. 

Provoditi cjelovit popis imovine i obaveza, vršiti usklađivanje 
knjigovodstvenog sa stvarnim stanjem stalnih sredstava, a izvještaj o 
obavljenom popisu sačinjavati tako da sadrži detaljne informacije o 
imovini Službe, u skladu sa odredbama Zakona o računovodstvu i 
reviziji u FBiH. 

7.2.4 

15. 
U slučaju podugovaranja, unositi ovu odredbu u ugovor o javnoj 
nabavci, a kod provođenja direktnih sporazuma osigurati dosljednu 
primjenu odredbi Zakona o javnim nabavkama. 

9. 

 
* nerealizovane preporuke iz prethodnog perioda (6) 

III. KRITERIJI ZA FINANSIJSKU REVIZIJU  

Ured za reviziju institucija u Federaciji Bosne i Hercegovine u okviru finansijske revizije provodi 
reviziju finansijskih izvještaja i reviziju usklađenosti. Revizija finansijskih izvještaja i revizija usklađenosti 
podrazumijevaju proces objektivnog prikupljanja i procjenjivanja dokaza kako bi se utvrdilo da li su 
predmeti revizije, tj. finansijski izvještaji, kao i aktivnosti, finansijske transakcije i informacije, usklađeni 
s odgovarajućim kriterijima koji su sadržani u zakonima i drugim propisima. Kriteriji predstavljaju 
poredbene parametre koji se koriste kako bi se dala ocjena predmeta revizije. 

 

Za obavljanje finansijske revizije korišteni su sljedeći kriteriji: 

• Zakon o budžetima u FBiH; 
o Uredba o računovodstvu budžeta u FBiH; 
o Pravilnik o knjigovodstvu budžeta u FBiH; 
o Pravilnik o finansijskom izvještavanju i godišnjem obračunu budžeta u FBiH; 

• Zakon o izvršavanju Budžeta FBiH za 2025. godinu;  

• Budžet FBiH za 2025. godinu; 

• Zakon o računovodstvu i reviziji u FBiH, članovi 15. i 21–23; 

• Uredba o Službi za zajedničke poslove organa i tijela FBiH, član 4;  

• Zakon o trezoru u FBiH; 

• Zakon o finansijskom upravljanju i kontroli u javnom sektoru u FBiH; 

• Zakon o internoj reviziji u javnom sektoru u FBiH; 

• Zakon o državnoj službi u FBiH; član 33; 

• Zakon o namještenicima u organima državne službe u FBiH; član 34; 

• Zakon o plaćama i naknadama u organima vlasti FBiH; članovi 22–23; 

• Zakon o porezu na dohodak, član 10;  

• Zakon o doprinosima, član 11; 

• Zakon o javnim nabavkama, članovi 10, 15, 18. i 73; 

• kao i drugi podzakonski akti navedenih zakona. 

IV. IZVJEŠTAJ O REVIZIJI  

1. UVOD 

Služba je osnovana Uredbom o Službi za zajedničke poslove organa i tijela Federacije Bosne i 
Hercegovine2 (u daljnjem tekstu: Uredba).  

U skladu sa Uredbom, Služba obavlja stručne, operativno-tehničke, ugostiteljske, pomoćne i druge 
poslove za potrebe Vlade Federacije Bosne i Hercegovine i potrebe federalnih organa uprave i 
federalnih upravnih organizacija u okviru zajedničkih djelatnosti. Navedene poslove može obavljati i za 
potrebe drugih federalnih tijela, na njihov zahtjev i uz saglasnost Vlade Federacije, a na osnovu 
pismeno sačinjenog ugovora. Izuzetno može obavljati poslove i za tijela Bosne i Hercegovine po 
posebnom sporazumu između Vlade Federacije i Vijeća ministara Bosne i Hercegovine. 

Pravilnikom o unutrašnjoj organizaciji, na koji je Vlada FBiH 9. 7. 2025. godine dala saglasnost, 
uređen je način rada i rukovođenja Službom, te opis radnih mjesta službenika i namještenika.  

Sistematizovana su radna mjesta za 460 izvršilaca, a na 31. 12. 2025. godine broj zaposlenih je 363, 
dok je Budžetom FBiH planirani broj zaposlenih 413. 

Službom rukovodi direktor Adnan Džindo3 od 1. 4. 2025, i ima status rukovodioca samostalne 
federalne uprave, odnosno samostalne upravne organizacije. Rješenjem Vlade FBiH od 6. 7. 2026, 
nakon provedene konkursne procedure, postavljen je za direktora Službe.4 Prethodno je funkciju 
direktora obavljao Davorin Korać, koji je Rješenjem Vlade Federacije BiH od 13. 3. 2025. godine 
razriješen dužnosti sa 31. 3. 2025. godine. 

Sjedište Službe je u Sarajevu, u Ulici Hamdije Čemerlića broj 2.  

2. PREDMET, CILJ I OBIM REVIZIJE 

Predmet revizije su finansijski izvještaji Službe za 2025. godinu i usklađenost aktivnosti, finansijskih 
transakcija i informacija s relevantnim zakonima i drugim propisima. 

Cilj je da se izrazi mišljenje o tome jesu li finansijski izvještaji pouzdani i da li bilansi u potpunosti 
odražavaju rezultate izvršenja budžeta. Revizijom će se procijeniti primjenjuje li rukovodstvo institucije 
zakone i propise i koristi li sredstva za odgovarajuće namjene, te ocijeniti finansijsko upravljanje, sistem 
internih kontrola i funkcija interne revizije. 

Revizija je obavljena u skladu s internim planskim dokumentima, s prekidima u periodu od 
novembra 2025. do augusta 2026. godine.  

S obzirom na to da se revizija obavlja ispitivanjem na bazi uzorka i da postoje inherentna 
ograničenja u računovodstvenom sistemu i sistemu internih kontrola, pojedine materijalno značajne 
greške mogu ostati neotkrivene. 

3. PRAĆENJE PRIMJENE PREPORUKA I ANALIZA PREDUZETIH MJERA 

Ured za reviziju institucija u FBiH izvršio je finansijsku reviziju Službe za 2023. godinu, sačinio 
Izvještaj o izvršenoj reviziji i dao pozitivno mišljenje o finansijskim izvještajima i mišljenje s rezervom o 
usklađenosti poslovanja sa zakonskim i ostalim propisima. U Izvještaju su date preporuke s ciljem 
otklanjanja uočenih propusta i nedostataka.  

 
2 „Sl. novine FBiH“, br. 9/23 
3 Imenovan rješenjem Vlade FBiH od 13. 3. 2025. na period do 90 dana, odnosno do okončanja konkursne procedure. Prema prezentiranoj 
informaciji, Rješenjem Općinskog suda u Sarajevu, br. 65 0 Rs 119258425 Mo od 24.10.2025. godine (u daljnjem tekstu: Rješenje) 
određena je mjera osiguranja, kojim se obustavlja Javni konkurs za popunu radnog mjesta rukovodećeg državnog službenika u Službi za 
zajedničke poslove organa i tijela FBiH. U daljnjem postupku, žalba žalitelja je odbijena, Rješenje je osporeno i ukinuto, a Rješenjem 
Kantonalnog suda u Sarajevu, br: 65 0 Rs 1192584 26 Mo od 26.3.2026. godine, konkursna procedura je omogućena.  
4 „Sl. novine FBiH“, br. 51/26 

Pored toga, Ured za reviziju je 2025. godine proveo praćenje postupanja po preporukama iz 
Izvještaja o finansijskoj reviziji Službe za 2023. godinu5. 

Služba je postupila u skladu s članom 16. tačka 3. Zakona o reviziji institucija u FBiH i obavijestila je 
o preduzetim radnjama s ciljem prevazilaženja nepravilnosti identifikovanih u revizorskom izvještaju. 

 Revizijom je konstatovano da su djelimično preduzete odgovarajuće mjere, u skladu s planiranim 
aktivnostima. 

Uvidom u preduzete aktivnosti i analizom realizacije datih preporuka utvrdili smo sljedeće: 

Realizovane preporuke 

1. U septembru 2025. godine donesen je novi Plan integriteta. 

2. 

Služba je s ciljem rješavanja statusa ulaganja u objekte koji nisu u vlasništvu FBiH, kao i na 
rješavanju imovinskopravnih odnosa (Dom odmora Trpanj i Sala u zgradi Parlamenta FBiH), 
uputila u 2025. godini Vijeću ministara BiH Informaciju o statusu objekta „Dom odmora“ Trpanj, 
zbog činjenice da Bosna i Hercegovina, kao država, jedina može zatražiti stavljanje objekta u 
funkciju korištenja. U Informaciji je istaknuto da je, zbog nemogućnosti entitetske vlasti da stavi 
objekat u funkciju, objekat izložen stalnom propadanju, i zatražila hitnost u postupanju. 

Djelimično realizovane preporuke 

1. 

Jedinica za internu reviziju je revizije planirala i izvršila u skladu sa Strateškim planom i Godišnjim 
planom interne revizije za 2025, koji su sačinjeni na osnovu ocjene rizika područja koja su predmet 
interne revizije u skladu sa Zakonom o internoj reviziji u javnom sektoru u FBiH i Pravilnikom o 
kriterijima za uspostavljanje jedinica za internu reviziju u javnom sektoru u FBiH. Međutim, svoje 
područje djelovanja nije usmjerila na procese koji sa sobom nose značajne rizike. 

2. 

Služba poduzima potrebne radnje na naplati potraživanja od zakupa poslovnih prostora prijašnjeg 
Federalnog ministarstva odbrane, i vrši dopunu i preciziranje tužbenih zahtjeva. Međutim, s 
obzirom na dugotrajno rješavanje predmeta, najveći broj pokrenutih sporova nije okončan, dok je 
naplata ostvarena u veoma malom procentu, zbog čega je potrebno u saradnji sa Federalnim 
pravobranilaštvom uspostaviti sistem redovnog praćenja sudskih postupaka i poduzimati 
aktivnosti radi zaštite imovine i imovinskih interesa Federacije BiH. 

3. 
Služba je uspostavila evidencije pokretne i nepokretne imovine prijašnjeg Federalnog ministarstva 
odbrane i Vojske FBiH u ranijem periodu, ali one nisu potpune, imajući u vidu da se ne ažuriraju 
shodno novim odlukama Vlade FBiH. 

4. 
Započete su aktivnosti predstavnika FIA-e i Porezne uprave FBiH na uvidu u stvarno korištenje 
poslovnih prostora bivšeg Zavoda za platni promet FBiH, bez davanja konkretnih prijedloga mjera 
Službe prema Vladi FBiH u 2025. godini.  

5. 

U Godišnjem izvještaju o izvršenju budžeta iskazana su odstupanja ostvarenih i planiranih prihoda, 
ali nisu iskazani procenti ostvarenih u odnosu na planirane prihode. Također, u Analizi iskaza nisu 
obrazložena značajnija odstupanja u skladu sa odredbama Pravilnika o finansijskom izvještavanju i 
godišnjem obračunu budžeta u FBiH.  

Nerealizovana preporuka 

1. Stalna sredstva iskazivati na osnovu vjerodostojnih knjigovodstvenih dokumenata, u skladu sa 
Zakonom o računovodstvu i reviziji u FBiH. 

 

 
5 Od ukupno deset datih preporuka, dvije su implementirane, pet djelimično i tri nisu implementirane. 

Nakon izvršene revizije za 2025. godinu dato je ukupno 15 preporuka, od čega je devet novih i šest 
preporuka koje su već date u Izvještaju o finansijskoj reviziji za 2023. godinu (jedna nerealizovana i pet 
djelimično realizovanih).  

 
Postupanje po Pismu menadžmentu  

U toku obavljene prethodne revizije konstatovali smo da postoje određene slabosti sistema 
internih kontrola, koje mogu uticati na finansijske izvještaje i usklađenost poslovanja. Putem pisma 
menadžmentu koje je dostavljeno nakon obavljene prethodne revizije obavijestili smo o slabostima i 
dali odgovarajuće preporuke, kako bi se preduzele aktivnosti s ciljem njihovog otklanjanja prije 
sačinjavanja godišnjih finansijskih izvještaja za 2025. godinu, i kako se one ne bi ponovile u izvještaju o 
finansijskoj reviziji za 2025. godinu.  

U pismu menadžmentu date su tri preporuke, od kojih su dvije implementirane do dana 
sačinjavanja izvještaja o finansijskoj reviziji, i jedna djelimično implementirana. Implementacijom 
većeg broja preporuka datih u pismu menadžmentu Uprava je pokazala spremnost za otklanjanje 
utvrđenih nepravilnosti i uspostavljanje sistema internih kontrola.  

4. SISTEM INTERNIH KONTROLA  

Cilj sistema internih kontrola je da osigura razumno uvjerenje da Služba u poslovanju upravlja 
javnim sredstvima zakonito, transparentno, ekonomično, efikasno i efektivno, odnosno da interne 
kontrole funkcionišu u skladu s važećom regulativom.  

Finansijsko upravljanje i kontrola 

Finansijsko upravljanje i kontrola je sveobuhvatan sistem internih kontrola koji uspostavljaju i za 
koji su odgovorni rukovodioci korisnika javnih sredstava, a kojim se upravljajući rizicima osigurava 
razumno uvjerenje da će se u ostvarivanju ciljeva budžetska i druga sredstva koristiti pravilno, 
ekonomično, efikasno i efektivno. Sistem internih kontrola uspostavlja se donošenjem internih propisa 
i akata, u skladu s važećom regulativom. 

Zakon o finansijskom upravljanju i kontroli u javnom sektoru u FBiH6 i Pravilnik o provođenju 
finansijskog upravljanja i kontrole u javnom sektoru u FBiH7 nalažu uspostavljanje, vođenje i procjenu 
sistema internih kontrola na osnovu COSO modela. 

Novim Pravilnikom o unutrašnjoj organizaciji (u daljnjem tekstu: Pravilnik) od 17. 7. 2025. utvrđeno 
je devet organizacionih jedinica: Kabinet direktora, Ured za poslove u Mostaru, Odjeljenje za 
normativno-pravne, opće i kadrovske poslove, Odjeljenje za unutrašnje osiguranje objekata, 
protivpožarnu zaštitu i zaštitu na radu, Odjeljenje za stambene i imovinsko-pravne poslove, Odjeljenje 
za finansije, materijalno knjigovodstvo i nabavke, Odjeljenje za investiciono i tekuće održavanje i 
energetsku efikasnost, Servis za poslove ugostiteljstva, Servis za pružanje usluga prevoza i Jedinica za 
internu reviziju. 

Pravilnikom su sistematizovana radna mjesta za 460 izvršilaca,8 te je shodno broju izvršilaca na     
31. 12. 2025. godine popunjenost radnih mjesta 78,9%. U 2025. godini izvršen je prijem 21 zaposlenika 
na neodređeno vrijeme, od čega 20 putem javnog konkursa i jedan sporazumnim preuzimanjem, ali je 
za 27 zaposlenika prestao radni odnos odlaskom u penziju ili sporazumnim prekidom. Međutim, 
imajući u vidu navedeno, Služba radi sa manjim brojem izvršilaca, jer su nepopunjena radna mjesta 
sekretara Službe, kao i značajan broj radnih mjesta u Kabinetu direktora,9 Odsjeku za unutrašnje 

 
6 „Sl. novine FBiH“, br. 38/16 
7 „Sl. novine FBiH“, br. 6/17 i 3/19 
8 U odnosu na raniji Pravilnik o unutrašnjoj organizaciji broj izvršilaca povećan je sa 432 na 460. 
9 Od sedam sistematizovanih, jedno je popunjeno 

osiguranje objekata i protivpožarnu zaštitu,10 Odsjeku za građevinsko-zanatske poslove,11 Odsjeku za 
spremanje i uređenje prostora,12 Odsjeku za pružanje ugostiteljskih usluga,13 što može dovesti u pitanje 
obavljanje utvrđenih poslova i radnih zadataka iz nadležnosti Službe. 

Pravilnikom o provođenju finansijskog upravljanja i kontrole u javnom sektoru u FBiH propisano je 
da rukovodilac korisnika javnih sredstava imenuje koordinatora za finansijsko upravljanje i kontrolu iz 
reda najvišeg rukovodstva u korisniku javnih sredstava. Služba je u januaru 2023. godine imenovala 
koordinatora za finansijsko upravljanje i kontrolu u skladu sa navedenim Pravilnikom. 

Upravljanje rizicima je cjelokupan proces utvrđivanja, procjenjivanja i praćenja rizika, uzimajući u 
obzir ciljeve korisnika javnih sredstava, te poduzimanja potrebnih radnji, posebno kroz primjenu 
sistema finansijskog upravljanja i kontrole, a u svrhu smanjenja rizika. Utvrđeno je da je Registar rizika 
ažuriran početkom 2026. godine i unesen u PIFC aplikaciju. Aktivnosti nisu izvršene u skladu sa 
Zaključkom Vlade od 25. 6. 2025. godine kojim je obveznicima primjene Zakona o finansijskom upravljanju 
i kontroli u javnom sektoru u Federaciji Bosne i Hercegovine utvrđena obaveza najkasnije do 28. 11. 2025. 
da sačine/ažuriraju mape poslovnih procesa i registre rizika i izvrše unos istih u aplikaciju PIFC (Modul za 
finansijsko upravljanje i kontrolu).  

Vezano za kontrolne aktivnosti, u skladu sa važećim zakonskim propisima, internim aktima 
(instrukcijama, smjernicama, uputstvima, pravilnicima, odlukama) detaljnije se uređuju postupci i 
definišu nadležnosti i odgovornosti.  

Utvrđeno je da internim aktom nisu uređeni uslovi i način uplate gotovog novca na račun kod ovlaštene 
organizacije. 

Služba je Planom za razvoj finansijskog upravljanja i kontrole za 2025. godinu planirala izradu internih 
akata, procedura i uputstava za upravljanje finansijama i ljudskim resursima i monitoring nad primjenom 
dodatnih mjera za ublažavanje rizika kroz registar rizika, sa utvrđenim rokom do 31. 12. 2025. godine. 
Međutim, planirane aktivnosti nisu okončane u zadatom roku. Utvrđeno je da su početkom 2026. godine 
izvršene aktivnosti ažuriranja mape procesa, u kojoj je dat kratak opis procesa za organizacione jedinice 
sa opisom aktivnosti koje se provode u njima i lica odgovornih za provođenje, te je izvršen njihov unos 
u aplikaciju PIFC Federalnog ministarstva finansija, što nije u skladu sa navedenim Zaključkom Vlade 
od 25. 6. 2025. godine. 

Godišnji izvještaj o funkcionisanju sistema finansijskog upravljanja i kontrole sačinjen je i dostavljen 
Centralnoj harmonizacijskoj jedinici. Shodno izvještaju planiraju se sljedeće mjere za daljnji razvoj 
finansijskog upravljanja i kontrole: nastavak aktivnosti na unapređenju sistema finansijskog upravljanja 
i kontrole kroz ažuriranje internih akata, upravljanje rizicima, jačanje internih kontrola, provođenje 
internih revizija i unapređenje interne komunikacije. 

Revizijom je utvrđeno da su aktivnosti na ažuriranju mape procesa i registra rizika, kao i njihov 
unos u PIFC aplikaciju, izvršene početkom 2026. godine, zbog čega aktivnosti nisu okončane u 
postavljenom roku, u skladu sa Zaključkom Vlade.  

Nije osigurana dosljedna primjena internih akata u dijelu provođenja godišnjeg popisa imovine 
i obaveza. Izvršenim uplatama za zakup poslovnih prostora razgraničeni prihodi umanjivani su za 
veći iznos od pripadajućeg prihoda, odnosno i za dio koji predstavlja obavezu za PDV, što nije u 
skladu sa računovodstvenim propisima. Također, internim aktom nisu uređeni uslovi i način uplate 
gotovog novca na račun kod ovlaštene organizacije. 

Zbog navedenog konstatovano je da nisu poduzete sveobuhvatne kontrolne aktivnosti s ciljem 
uspostave sistema finansijskog upravljanja i kontrole, u skladu sa odredbama Zakona o finansijskom 
upravljanju i kontroli u javnom sektoru u FBiH i Pravilnika o provođenju finansijskog upravljanja i 
kontrole u javnom sektoru u FBiH.14 

 
10 Od 76 sistematizovanih, 67 je popunjeno 
11 Od 14 sistematizovanih, osam je popunjeno 
12 Od 87 sistematizovanih, 72 su popunjena 
13 Od 69 sistematizovanih, 56 je popunjeno 
14 Nalazi utvrđeni u poglavljima 6.1.1, 6.2.1 i 6.2.4 Izvještaja 

Izjava o fiskalnoj odgovornosti, odnosno njen oblik, sadržaj, način popunjavanja i rokovi 
sastavljanja i predaje, te način i rokovi izvještavanja ministarstva finansija propisani su Pravilnikom o 
obliku i sadržaju, načinu popunjavanja i predaje izjave o fiskalnoj odgovornosti (u daljem tekstu: 
Pravilnik). 

 Članom 12. Pravilnika propisano je da rukovodioci obveznika, korisnika budžeta Federacije BiH 
dostavljaju Izjavu sa propisanim prilozima do 15. marta tekuće godine za prethodnu godinu 
Federalnom ministarstvu finansija. Također, izuzetno, prilikom postupka primopredaje rukovodioci 
sastavljaju izjavu za period od 1. januara tekuće godine do datuma prestanka obavljanja dužnosti. 

Utvrđeno je da je Izjava sačinjena i dostavljena Federalnom ministarstvu finansija za period od 1. 
4. do 31. 12. 2025. godine, međutim nije sačinjena za period od 1. 1. do 31. 3. 2025. godine, odnosno 
do datuma prestanka obavljanja dužnosti prethodnog direktora. Navedeno nije u skladu s odredbama 
Pravilnika o obliku i sadržaju, načinu popunjavanja i predaje izjave o fiskalnoj odgovornosti. 

Preporuke: 

• donijeti interni akt o organizaciji blagajničkog poslovanja, kao i o načinu i uslovima 
uplate gotovog novca; 

• poduzeti sveobuhvatne kontrolne aktivnosti s ciljem uspostave sistema finansijskog 
upravljanja i kontrole, u skladu sa odredbama Zakona o finansijskom upravljanju i 
kontroli u javnom sektoru u FBiH; 

• sačinjavati izjavu o fiskalnoj odgovornosti u skladu sa Pravilnikom o obliku i sadržaju, 
načinu popunjavanja i predaje izjave o fiskalnoj odgovornosti. 

Interna revizija 

U skladu sa Zakonom o internoj reviziji u javnom sektoru u FBiH15 i Pravilnikom o kriterijima za 
uspostavljanje jedinica za internu reviziju u javnom sektoru u FBiH16 Služba je obavezna uspostaviti 
jedinicu za internu reviziju.  

Pravilnikom o unutrašnjoj organizaciji utvrđena je Jedinica za internu reviziju, a sistematizovana su 
radna mjesta: pomoćnik direktora Jedinice za internu reviziju (jedan izvršilac) i stručni savjetnik – 
interni revizor (tri izvršioca).  

Služba je 2023. godine uspostavila Jedinicu za internu reviziju koja je na 31. 12. 2025. popunjena 
sa pomoćnikom i dva stručna savjetnika – interna revizora.17 

Zakonom o internoj reviziji u javnom sektoru u FBiH (u daljnjem tekstu: Zakon) utvrđeno je da će 
se osnovne aktivnosti interne revizije provoditi kroz procese interne revizije, od kojih je između ostalih 
i izvještavanje o rezultatima i davanje preporuka u cilju poboljšanja poslovanja. Također, članom 14. 
definisane su obaveze rukovodioca jedinice za internu reviziju, a između ostalog odnose se na pripremu 
strateškog plana interne revizije organizacije za period od tri godine i pripremu godišnjeg plana interne 
revizije na osnovu ocjene rizika i usvojenog strateškog plana, nakon njegovog odobravanja od 
rukovodioca organizacije, te osiguranje njegove adekvatne implementacije i nadzora nad njegovim 
izvršavanjem.  

Utvrđeno je da je donesen Strateški plan za period 2025-2027, kao i Godišnji plan za 2025. godinu. 
Godišnjim planom za 2025. obuhvaćene su tri prenesene revizije iz 2024. godine (Praćenje realizacije 
datih preporuka u reviziji kancelarijskog poslovanja, Revizija kontrole i upravljanja službenim vozilima 
i Revizija upravljanja ljudskim resursima), i na osnovu procjene rizika „Revizija procesa upravljanja i 
održavanja informacionog sistema Službe“ i „Revizija naknada troškova zaposlenih“. Sačinjen je 
Godišnji izvještaj interne revizije za 2025, u kojem je konstatovano da su izvršene četiri revizije.  

Konstatovano je da je Godišnjim planom za 2025. Jedinica za internu reviziju planirala i izvršila 
revizije: kontrole i upravljanja službenim vozilima, upravljanja ljudskim resursima, procesa 
upravljanja i održavanja informacionog sistema Službe i naknada troškova zaposlenih. Imajući u vidu 

 
15 „Sl. novine FBiH“, br. 47/08, 101/16  
16 „Sl. novine FBiH“, br. 49/20 
17 Koeficijent plaće za pomoćnika direktora iznosi 5,20, a za radno mjesto stručnog savjetnika internog revizora 4,10.  

provedene revizije, konstatovano je da Jedinica za internu reviziju svoje područje djelovanja nije 
usmjerila na procese koji sa sobom nose značajne rizike od svog uspostavljanja 2023. godine. Naime, 
Služba u svom poslovanju upravlja značajnom imovinom bivšeg Federalnog ministarstva odbrane i 
Zavoda za platni promet, zbog čega navedeni procesi predstavljaju područja povećanog rizika koja 
nisu obuhvaćena planovima interne revizije, na osnovu procjene rizika. Shodno navedenom, nisu 
poduzete dovoljne aktivnosti Jedinice za internu reviziju na pomoći Službi u ispunjenju ciljeva i 
poboljšanju poslovanja, u skladu sa Zakonom o internoj reviziji u javnom sektoru u FBiH.  

Preporuka: 

• Strateškim planom i Godišnjim planom interne revizije planirati revizije kojima će se 
obuhvatiti procesi koji sa sobom nose značajne rizike, u skladu sa Zakonom o internoj 
reviziji u javnom sektoru u FBiH.  

Prevencija korupcije  

Odlukom direktora usvojen je Plan integriteta 30. 9. 2025. godine, na koji je mišljenje dala i Agencija za 
prevenciju korupcije i koordinaciju borbe protiv korupcije. Odlukom je osobi zaduženoj za nadzor nad 
provedbom plana utvrđena obaveza podnošenja izvještaja direktoru najmanje jednom godišnje, a po 
potrebi i češće.  

 

5. OBAVLJANJE POSLOVA IZ NADLEŽNOSTI  

Uredbom su utvrđene nadležnosti Službe koje se odnose na: vođenje evidencije o nekretninama 
na kojima pravo raspolaganja imaju federalna tijela; vođenje evidencija i upravljanje pokretnom i 
nepokretnom imovinom prijašnjeg Federalnog ministarstva odbrane; vođenje evidencije i upravljanje 
nekretninama bivšeg Zavoda za platni promet Federacije Bosne i Hercegovine čiji je sljednik Služba; 
pokretanje postupaka za upis prava vlasništva i posjeda na nekretninama bivšeg Zavoda za platni 
promet Federacije Bosne i Hercegovine čiji je sljednik Služba; pružanje usluga obračuna plaće, vođenje 
evidencije stalnih sredstava i računovodstvenih poslova za organe i tijela Federacije Bosne i 
Hercegovine; investiciono i tekuće održavanje službenih stanova koji se dodjeljuju nosiocima funkcija 
za privremeni smještaj; investiciono i tekuće održavanje poslovnih objekata i uredskih prostora u 
Sarajevu i Mostaru u vlasništvu Federacije Bosne i Hercegovine, instalacija, postrojenja, uređaja i 
opreme u istim, ako to nije regulisano na drugi način; tekuće održavanje poslovnih objekata i uredskih 
prostora u Sarajevu i Mostaru koje koriste federalni organi i tijela, instalacija, postrojenja, uređaja i 
opreme u istim, ako to nije regulisano na drugi način; unutarnje osiguranje poslovnih zgrada u 
vlasništvu Federacije Bosne i Hercegovine i zgrada kojim upravljaju i koriste federalni organi i tijela, ako 
to osiguranje nije regulisano na drugi način; pružanje ugostiteljskih usluga; prijevoz službenim vozilima, 
njihovo garažiranje i održavanje. Pored navedenih, Služba po potrebi obavlja i druge poslove, koje joj, 
u vezi sa svojom nadležnošću, povjeri Vlada Federacije, a po svojoj prirodi spadaju u djelokrug 
zajedničkih poslova. 

5.1  EVIDENCIJA I UPRAVLJANJE IMOVINOM PRIJAŠNJEG FEDERALNOG 
MINISTARSTVA ODBRANE 

Vlada FBiH je preuzela nepokretnu i pokretnu imovinu kojom je pravo raspolaganja imalo 
Federalno ministarstvo odbrane, a zadužila Službu da preuzme poslove u vezi s nepokretnom i 
pokretnom imovinom prijašnjeg Federalnog ministarstva odbrane (u daljnjem tekstu: FMO). Također, 
Služba je zadužena da vodi evidenciju i upravlja pokretnom i nepokretnom imovinom prijašnjeg FMO-
a, koja obuhvata stanove, poslovne prostore, garaže i drugu neperspektivnu vojnu imovinu. 

Prema prezentovanoj Informaciji o stanovima iz stambenog fonda prijašnjeg FMO-a za 2025. 
godinu (u daljnjem tekstu: Informacija o stanovima), ovaj fond imao je 12.942 stambenih jedinica, 258 
garaža i 54 garažna mjesta. Ukupno 3.378 stanova nije vraćeno ranijim nosiocima stanarskih prava, a 

njihov broj nije konačan, s obzirom na to da u mnogim predmetima još uvijek nisu okončani postupci 
po zahtjevima za vraćanje stanova u posjed ranijim korisnicima i nosiocima stanarskih prava.  

Služba je u toku godine obavljala poslove u vezi stanova koji se odnose na stambeni fond prijašnjeg 
FMO-a i Vojske Federacije, te je 14. 1. 2026. godine Vladi FBiH dostavila Informaciju o stanovima koju 
je Vlada FBiH usvojila Zaključkom od 4. 3. 2026. godine. U Informaciji o stanovima su navedene 
aktivnosti Prvostepene stambene komisije po podnesenim zahtjevima za dodjelu zamjenskih stanova, 
obnovu ranije zaključenih ugovora o korištenju i dodjeli stanova, kojom su obuhvaćena 62 predmeta. 
U toku 2025. godine izvršena je kontrola korištenja 178 stanova, zapečaćen je jedan stan, a dva lica 
uvedena su u posjed.  

Godišnjim planom rada za 2025. godinu planirana je kontinuirana kontrola garaža, međutim, Plan 
ne sadrži podatke o broju kontrola koje se planiraju provesti niti utvrđene rokove za njihovo izvršenje 
po kvartalima. 

Utvrđeno je da u 2025. nije vršena kontrola garaža i garažnih mjesta. Iako Služba upravlja garažama 
i garažnim mjestima, tokom godine nije vršena njihova kontrola, zbog čega nije mogla potvrditi da se 
koriste u skladu s namjenom niti utvrditi eventualne slučajeve bespravnog korištenja. 

Za isplatu novčane naknade po članu 39. e. Zakona o prodaji stanova na kojima postoji stanarsko 
pravo18, zaprimljeni su zahtjevi ranijih nosilaca stanarskih prava kojima stanovi nisu vraćeni u posjed. 
Odlukama Ustavnog suda BiH19 utvrđena je povreda prava na imovinu podnosilaca zahtjeva zbog 
nemogućnosti ostvarivanja prava na povrat stana, te je naložena isplata odgovarajuće naknade. 

Zbog neusklađenosti zakonskih odredbi (Zakon o prodaji stanova na kojima postoji stanarsko 
pravo, Zakon o prestanku primjene Zakona o napuštenim stanovima, Presuda Evropskog suda za 
ljudska prava iz 2012. godine u predmetu „Mago i drugi protiv BiH“), Služba nema zakonskog osnova 
za postupanje po zaprimljenim zahtjevima, niti ima nadležnost za rješavanje ovih zahtjeva.  

Imajući u vidu da su općinski sudovi u FBiH počeli donositi presude u korist tužitelja (prijeratni 
nositelji stanarskih prava i imaoci ugovora o otkupu stanova za stanove prijašnjeg FMO), Služba je 
istakla mogućnost značajnog opterećenja Budžeta FBiH ako bi se ranijim nositeljima stanarskih prava 
koji u FBiH nisu vratili stanove u posjed prihvatila isplata naknade u iznosu od 1.000 EUR/m2, kako 
je to određeno u presudi Evropskog suda za ljudska prava u predmetu „Branimir Đokić protiv BiH“. 
U skladu sa Zaključkom Vlade FBiH, sačinila je analizu stanja predmeta sličnih ili istih kao predmeti 
„Đokić protiv BiH“, te 31. 5. 2021. godine dostavila Informaciju Vladi FBiH sa prijedlogom mjera, 
usvojenu Zaključkom od 10. 6. 2021. godine, u kojoj su predložene mjere za rješavanje ovih predmeta 
regulisanjem zakonskog rješenja u skladu sa presudom Ustavnog suda BiH.  

Prema informaciji, prijedlog izmjena člana 39.e Zakona o prodaji stanova na kojima postoji 
stanarsko pravo nije dobio podršku zastupnika, odnosno nije usvojen u Zastupničkom domu 
Parlamenta FBiH.20 

Evropski sud za ljudska prava je 18. 1. 2022. godine donio Presudu u predmetu Apostolovski i drugi 
protiv BiH, u kojoj je navedeno da se praksa Suda promijenila, i da naknada ne može preći 300 EUR/m2 
stana, jer bi svaki veći iznos bio nepravičan i neadekvatan cilju zbog kojeg se dosuđuje.  

Rješenjem Vlade FBiH od 19. 11. 2024. godine imenovano je Stručno radno tijelo Vlade FBiH za 
pripremanje nacrta pojedinačnih rješenja radi izvršenja presuda Ustavnog suda BiH, na mandat od 
godinu dana. Shodno Rješenju, zadatak radnog tijela je da odlučuje po zahtjevu svakog pojedinačnog 

 
18 „Sl. novine FBiH“, br. 27/97, 11/98, 22/99, 27/99, 7/00, 32/01, 61/01, 15/02, 54/04, 36/06, 51/07, 72/08, 23/09 
19 Ustavni sud BiH donio je 30. 3. 2012. g. Odluku o dopustivosti i meritumu U-15/11, kojom je utvrdio da odredbe člana 39. e st. 3 i 4. 
Zakona o prodaji stanova na kojima postoji stanarsko pravo u dijelu koji se odnosi na utvrđivanje naknade nisu u skladu sa članom II/3.k) 
Ustava BiH i članom 1. Protokola broj 1 uz Evropsku konvenciju za zaštitu ljudskih prava i osnovnih sloboda, i naložio Parlamentu FBiH da 
u roku od tri mjeseca od dana objavljivanja Odluke uskladi navedenu zakonsku odredbu. 
20 Po ovom pitanju, Vlada FBiH je zadužila Federalno ministarstvo prostornog uređenja, Federalno ministarstvo finansija, Federalno 
ministarstvo pravde, Ured za saradnju i zastupanje pred Ustavnim sudom BiH i Službu da Vladi FBiH predlože mjere kojima će se osigurati 
implementacija odluka Ustavnog suda BiH iz 2012. godine. Za navedena zaduženja nisu utvrđeni rokovi postupanja zaduženih institucija. 
Predstavnički dom Parlamenta Federacije BiH je na svojoj devetoj, redovnoj sjednici, održanoj 24.1.2024. godine usvojio Prijedlog zakona, 
međutim, Dom naroda Parlamenta Federacije BiH je na sedmoj, redovnoj sjednici, održanoj dana 25.3.2024. godine odlučio da Prijedlog 
zakona iz hitne procedure vrati u redovnu proceduru, odnosno da Prijedlog zakona pretvori u Nacrt zakona, te ga kao takvog, usvojio na 
istoj sjednici. 

aplikanta i pripremi nacrte rješenja prema Vladi FBiH u smislu izvršenja svih relevantnih presuda 
Ustavnog suda BiH, u predmetima tzv. „vojni stanovi“. Shodno informaciji sačinjenoj za direktora na 4. 
11. 2025. godine rješenjima Vlade usvojeni su pojedinačni zahtjevi za naknadu kao kompenzaciju za 
stanarsko pravo u visini 600 KM/m2, a prilikom utvrđivanja visine naknade Vlada FBiH se rukovodila 
isključivo relevantnom praksom Evropskog suda za ljudska prava. Rješenjima je utvrđena obaveza 
isplate naknade u ukupnom iznosu od 744.768 KM, od čega je isplaćeno 604.824 KM. Razlika iznosa od 
139.944 KM nije realizovana, jer četiri lica nisu dostavila transakcijski račun ili su odbila isplatu. 

Služba je u Informaciji o stanovima ukazala na više problema u radu. Navedeno je da nadležni 
sudovi donose različite odluke u identičnim predmetima u kojima je utvrđeno pravo na novčanu 
naknadu zbog nemogućnosti povrata stana, zatim da donose odluke u korist tužitelja kojim se pravo 
na visinu novčane naknade utvrđuje po tržišnim cijenama, ali i da je u nekoliko presuda utvrđeno pravo 
na isplatu licima za koja postoje dokazi da su ta lica riješila stambeno pitanje iz novoformiranih 
vojnostambenih fondova nastalih na prostoru bivše SFRJ.  

Prema evidenciji poslovnih prostora prijašnjeg FMO-a, Služba je imala pravo upravljanja nad 225 
poslovnih prostora. Od navedenog broja poslovnih prostora: za 52 se vrši fakturisanje zakupa, za 61 
prostor korisnici ne plaćaju zakupninu, 68 je odlukama Vlade dato na korištenje bez naknade, 15 
prostora je otkupljeno, pet devastirano, deset je slobodnih, za osam prostora Služba nije uspjela ući u 
posjed, četiri prostora se bespravno koriste, a dva prostora koristi Služba za potrebe arhive.  

Za zakup 61 prostora za koje korisnici ne plaćaju zakupninu, u ranijem periodu su pokrenuti sudski 
sporovi21. Tužbeni zahtjevi u sudskim procesima koje je Služba pokrenula za naplatu potraživanja od 
zakupa iznose 3.736.916 KM. S obzirom na to da je za većinu zakupljenih prostora i dalje neriješen 
status vlasništva i da je značajan broj korisnika poslovnih prostora nelikvidan, naplata većeg dijela ovih 
potraživanja je neizvjesna. U 2025. godini po presudama je naplaćeno 31.800 KM. Određeni korisnici 
ovih poslovnih prostora i dalje ih koriste i onemogućavaju Službi ulazak u posjed (osam korisnika). U 
dva navrata Služba je slala dopise Federalnom pravobranilaštvu, od 11. 6. 2025. i 11. 12. 2025. tražeći 
informaciju o toku sudskih postupaka protiv zakupaca, ali nije dobila odgovor.  

Odlukama Vlade dato je na privremeno korištenje 68 poslovnih prostora bez naknade, međutim 
Služba ne raspolaže ažuriranim evidencijama, zbog čega se ne može potvrditi da su uspostavljene 
potpune evidencije pokretne i nepokretne imovine o statusu objekata prijašnjeg Federalnog 
ministarstva odbrane i Vojske FBiH. 

Uredbom o uvjetima, postupku i kriterijima davanja u zakup poslovnih prostora na kojima pravo 
upravljanja i korištenja ima Vlada Federacije BiH22 utvrđeno je da se poslovni prostori daju u zakup 
putem javnog oglasa na osnovu pismenih ponuda i neposrednom pogodbom na način utvrđen 
Uredbom. 

Nije prezentirano da je Služba tokom 2025. raspisivala javni oglas za dodjelu poslovnih prostora. U 
ranijem periodu, donesene su odluke Vlade FBiH o davanju na privremeno korištenje 68 poslovnih 
prostora bez naknade, od čega osam u 2025. godini uz obrazloženje da je postupanje u skladu sa 
opredjeljenjem da se poslovni prostori stavljaju u funkciju, smanje troškova redovnog održavanja i 
drugih troškova, koji bi u suprotnom teretili Službu, odnosno Budžet FBiH.  

Godišnjim planom rada za 2025. godinu planirana je kontinuirana kontrola poslovnih prostora, 
međutim Plan ne sadrži podatke o broju kontrola koje se planiraju provesti niti utvrđene rokove za 
njihovo izvršenje po kvartalima.  

Prema prezentiranoj dokumentaciji, u 2025. godini izvršena je 51 kontrola korištenja prostora, tri 
uvođenja u posjed i dva pečaćenja poslovnih prostora. Uvidom u zapisnike o kontroli poslovnih 
prostora utvrđeno je da se određeni korisnici nisu odazvali na poziv i da ih predstavnici Službe nisu 
zatekli na licu mjesta prilikom vršenja kontrole, određeni prostori dati udruženjima23 se ne koriste, u 

 
21 Ukupno 55 korisnika je izašlo iz prostora, a za šest korisnika kojima se ispostavljaju fakture Služba je pokrenula postupak iseljenja. 
22 „Sl. novine FBiH“, br. 35/13, 48/14, i V br. 1804/2016 od 29. 9. 2016.  
23 Četiri poslovna prostora 

pojedinim zapečaćenim prostorima smještenim u suterenu ili prizemlju potrebno je izvršiti dezinfekciju 
i provjetravanje, a sa ulaznih vrata pojedinih prostora skinute su obavijesti o pečaćenju.  

Shodno navedenom, zbog nepostojanja definisanog broja kontrola i rokova njihovog izvršenja po 
kvartalima u Godišnjem planu rada Službe, nije moguće izvršiti adekvatno praćenje realizacije plana, 
niti utvrditi da li su planirane aktivnosti izvršene u predviđenom obimu i roku, i da li su dovoljne. 

Navedeno ukazuje da sistem upravljanja i nadzora nad imovinom nije uspostavljen na način kojim 
bi se osigurala njena potpuna evidencija, i upravljanje istom, što nije u skladu s odredbama Uredbe.  

Imajući u vidu sve navedeno, konstatovano je da Služba nije uspostavila potpune i ažurne 
evidencije pokretne i nepokretne imovine prijašnjeg Federalnog ministarstva odbrane i Vojske FBiH, 
niti je osigurala efikasno upravljanje, korištenje i zaštitu dijela poslovnih prostora kojima upravlja. 
Također, nisu poduzete dovoljne aktivnosti na uspostavljanju potpunih podataka o statusu 
poslovnih prostora i drugih nekretnina, kao ni na zaštiti imovine od daljeg propadanja i bespravnog 
korištenja. Navedeno nije u skladu sa Uredbom o Službi za zajedničke poslove organa i tijela FBiH. 

U evidenciji Službe su i neperspektivne lokacije vojne namjene na području FBiH (kasarne, 
skladišta, zemljišta, tuneli i drugi objekti). Odlukama Vlade FBiH u 2025. određeni objekti su ustupljeni 
na korištenje (objekti i pripadajuće zemljište u kasarni), međutim istaknut je problem neusvajanja 
Zakona o državnoj imovini koji onemogućava postupanje Službe u dijelu rješavanja statusnih ili 
vlasničko-pravnih pitanja. 

Informaciju u vezi nekretnina vojne namjene, poslovnih prostora i nepokretne imovine bivšeg 
Zavoda za 2025. godinu Služba je 30. 1. 2026. dostavila Vladi FBiH, koja je usvojena Zaključkom Vlade 
FBiH24 od 9. 4. 2026. godine. 

Uvidom u Informaciju u vezi nekretnina vojne namjene, poslovnih prostora i nepokretne imovine 
bivšeg Zavoda za 2025. godinu utvrđeno je da ona ne sadrži cjelovite podatke (broj poslovnih 
prostora bivšeg FMO-a datih na korištenje, slobodnih, otkupljenih, devastiranih, nemogućnost 
korištenja itd.) na 31. 12. 2025, niti podatak o potraživanjima za zakup prostora koja su značajna i za 
koja postoji problem naplate. Iako je navedeno da je prisutan problem naplate jer se nakon 
dugotrajnih procedura utvrdi da izvršenici ne posjeduju adekvatnu imovinu iz koje bi se ona izvršila, 
nije dato detaljnije obrazloženje. Također, Informacijom nije obuhvaćen broj preuzetih 
neperspektivnih lokacija vojne namjene na području FBiH (kasarne, skladišta, zemljišta, tuneli i drugi 
objekti) i da li ih ima još uvijek u posjedu Ministarstva odbrane BiH, zbog čega Vlada nije raspolagala 
svim informacijama potrebnim za odlučivanje.25 Skrećemo pažnju da navedenom Informacijom 
treba obuhvatiti i status objekta „Dom odmora“ Trpanj, koji nije u funkciji, kao i izdatke koji se 
odnose na objekat (osiguranje, godišnji porez na nekretnine i dr.). 

Preporuke: 

• uspostaviti sistem redovnog praćenja sudskih postupaka i poduzimati aktivnosti prema 
Federalnom pravobranilaštvu radi zaštite imovine i imovinskih interesa Federacije BiH, a 
u slučaju neblagovremenog odgovora pravobranioca izvijestiti Vladu FBiH, s ciljem 
poduzimanja daljnjih aktivnosti;  

• uspostaviti potpunu evidenciju pokretne i nepokretne imovine prijašnjeg Federalnog 
ministarstva odbrane i Vojske FBiH, te utvrditi predmet kontrole za tekuću godinu, s 
ciljem efikasnog upravljanja i raspolaganja istom; 

• Informaciju prema Vladi FBiH u vezi s nekretninama vojne namjene, poslovnim 
prostorima i nepokretnom imovinom bivšeg Zavoda sačinjavati tako da sadrži 
sveobuhvatne informacije o statusu objekata koji su Službi dati na upravljanje i 
korištenje. 
 

 
24 V. br. 616/2026 
25 Prema izvještaju o finansijskoj reviziji za 2023. u evidenciji Službe je bilo 180 neperspektivnih lokacija vojne namjene na području FBiH 
(kasarne, skladišta, zemljišta, tuneli i drugi objekti), od čega je 89 lokacija preuzeto, 16 je i dalje u posjedu Ministarstva odbrane BiH, a 75 
lokacija nije preuzeto. 

5.2  KORIŠTENJE I UKNJIŽAVANJE IMOVINE ZAVODA ZA PLATNI PROMET U 
LIKVIDACIJI 

Odlukom o davanju na korištenje nekretnina Zavodu za platni promet FBiH u likvidaciji koje su u 
vlasništvu FBiH26 (u daljnjem tekstu: Odluka o davanju na korištenje nekretnina Zavoda) poslovni i drugi 
objekti Zavoda u likvidaciji koji su u skladu sa odredbama Zakona o pretvorbi društvene svojine27 postali 
vlasništvo Federacije BiH daju se bez naknade na korištenje na neodređeno vrijeme organima i 
institucijama koje su preuzele funkcije Zavoda, te Finansijsko-informatičkoj agenciji, ukupno 85 
poslovnih zgrada, prostora, garaža i jedinica za odmor radnika u Neumu. Odlukama o izmjenama 
Odluke o davanju na korištenje nekretnina Zavoda28 poslovne, zgrade, prostori i garaže dati su 
korisnicima na korištenje. 

Služba je imenovana kao sljednica Zavoda u likvidaciji nakon provedene likvidacije. Po završetku 
poslova likvidacije Službi, kao sljednici Zavoda, treba prenijeti vođenje sudskih sporova pokrenutih od 
i protiv Zavoda, vlasništvo nad stanovima, garažama i pokretnoj imovini Zavoda, te imovinu društvenog 
standarda u Republici Srbiji, Crnoj Gori i Republici Hrvatskoj. Vlada FBiH je u 2017. godini prihvatila 
Izvještaj o aktivnostima i stepenu dovršenosti poslova na likvidaciji Zavoda sa 31. 12. 2016. godine i 
odredila da se do 31. 3. 2017. godine izvrši primopredaja imovine, opreme, inventara, arhive i 
dokumentacije o imovini i dokumentacije u vezi sudskih sporova.  

U Registru nekretnina koji je preuzeo Zavod (u daljnjem tekstu: Registar) Služba je evidentirala 
ukupno 84 poslovne zgrade, prostora, garaža i jedinica za odmor radnika u Neumu. Navedena imovina 
je evidentirana u vanbilansnoj evidenciji do momenta upisa prava na nekretninama u zemljišnim 
knjigama i katastarskim operatima, kada će se na osnovu procijenjene vrijednosti evidentirati na 
imovini Službe. Finansijsko-informatičkoj agenciji (u daljnjem tekstu: Agencija) je na osnovu odluka 
Vlade FBiH dodijeljena većina poslovnih prostora Zavoda, ukupno 67 poslovnih prostora.29 Služba je na 
osnovu Odluke o davanju na korištenje nekretnina Zavoda zaključila ugovore sa Agencijom, u kojim je 
utvrđeno da se prostori koriste bez naknade.  

Agenciji je također odlukama Vlade FBiH od 2. 2. 2023. i 8. 2. 2024., odobreno davanje u zakup 
dijela poslovnih prostorija, uz obavezu da 50% mjesečne zakupnine uplaćuje u korist Budžeta FBiH. 
Shodno navedenom, poslovni prostori su dati u zakup u Kalesiji i Drvaru.30  

Služba je u 2025. godini nastavila sa aktivnostima koje se odnose na: pokretanje postupaka upisa 
prava vlasništva u zemljišnim knjigama, obavljanje kontrole korištenja imovine i uvođenje korisnika u 
posjed, pripremu izmjene odluka o davanju nekretnina na korištenje, zaključivanje ugovora o zakupu 
poslovnih prostora i garaža, te na obavljanje drugih poslova koji su joj aktima Vlade FBiH dati u 
nadležnost.  

U februaru 2019. godine Vlada FBiH imenovala je Komisiju za revidiranje ranije donesenih odluka 
o dodjeli na korištenje poslovnih prostorija bivšeg Zavoda, u roku od 60 dana od dana imenovanja, 
izvrši analizu tih odluka u smislu njihove preraspodjele i na osnovu provedene analize predloži Vladi 
FBiH revidiranje odluke o dodjeli na korištenje poslovnih prostorija Zavoda. Komisiju su činili 
predstavnici Porezne uprave FBiH, Finansijske policije, Agencije i Službe. Komisija je sačinila 
Informaciju, sa prijedlogom zaključaka koji se odnose na revidiranje odluka bivšeg Zavoda za 17 
prostora, i dostavila Vladi FBiH 17. 6. 2019. godine. Međutim, na traženje Službe u 2025. godini 
dostavljen je odgovor od 4. 7. 2025. godine da Informacija nije zaprimljena u Generalnom 
sekretarijatu Vlade FBiH i da nije razmatrana na sjednici Vlade FBiH.  

U oktobru 2025. godine, predstavnici Agencije i Porezne uprave FBiH koja koristi određene 
prostore na osnovu zaključenog ugovora sa Službom, dostavili su Službi informaciju o racionalizaciji 
korištenja 14 prostora sa finalnim prijedlozima po pitanju smanjenja kvadrature i povrata određenih 

 
26 „Sl. novine FBiH“, br. 35/16 
27 „Službeni list R BiH“, br. 33/94 
28 „Sl. novine FBiH“, br. 46/16, 56/17, 78/17, 6/18, 35/18, 48/18, 76/18, 97/19, 7/21, 86/21, 1/22, 34/22, 81/22, 25/23, 17/24 
29 Od čega su dva prostora vraćena Službi u Novoj Bili i Ključu 
30 Ugovori o zakupu poslovnog prostora: a) u Kalesiji ukupne površine 120,36 m2 ; b) u Drvaru ukupne površine 97,86 m2 

poslovnih prostora datih na korištenje Odlukom o davanju na korištenje nekretnina Zavoda. U pitanju 
je njihov zajednički prijedlog, s akcentom da je kod navedenih prostora potrebno posebno obratiti 
pažnju na kvadrature zajedničkih dijelova nakon usaglašavanja i sa drugim korisnicima pojedinih 
prostora, naročito u dijelu koji se odnosi na pristup mokrim čvorovim koje koriste dva ili više korisnika 
ili pristup dodijeljenom prostoru. U prilogu informacije je pregled poslovnih prostora (ukupno 21) za 
koje se navodi da se vraćaju u posjed Službi,31 ali da to nije praćeno odgovarajućim izmjenama 
navedene odluke, te se inicira njihovo donošenje u što kraćem roku. 

Uz komentar na Nacrt izvještaja dostavljen je sačinjeni Prijedlog odluke o izmjeni odluke o davanju 
na korištenje nekretnina Zavoda u 2026. godini. Međutim, Prijedlog nije upućen Vladi FBiH, jer je od 
Agencije 13. 5. 2026. godine zatražena privremena obustava aktivnosti na izmjenama navedene odluke 
zbog preispitivanja ranije dostavljenih prijedloga usljed promjene rukovodstva. Istovremeno, Agencija 
je navela da će o konačnim prijedlozima izvijestiti nakon konsultacija s Poreznom upravom, najkasnije 
do kraja juna 2026. godine. S obzirom na to da nije prezentirana dokumentacija o postupanju nakon 
isteka navedenog roka, konstatujemo da  postupak nije završen, odnosno da su konačni prijedlozi 
dostavljeni Vladi FBiH. 

Služba je u 2025. godini izvršila kontrolu 13 poslovnih prostora, i sačinila zapisnike. U pojedinim 
zapisnicima o izvršenoj kontroli dala je prijedloge mjera za pečaćenjem zbog nekorištenja, kao i 
mogućnost pregrađivanja prostora.  

U decembru 2024. godine objavljen je oglas za dodjelu u zakup 11 poslovnih prostora, od čega je 
osam u Sarajevu, dva u Mostaru i jedan u Tuzli. Nakon provedenog postupka dodjele u zakup, 
dodijeljena su dva poslovna prostora, površine 213 m2 po cijeni od 40,00 KM/m2 i površine 43,12 m2, 
po cijeni od 25,50 KM/m2. Ugovori su potpisani sa ponuđačima, međutim nakon ostavljenog roka za 
dostavljanje bankarske garancije u visini jednogodišnje zakupnine u roku od 15 dana nakon 
zaključivanja ugovora, jedan od ponuđača istu nije dostavio, zbog čega je ugovor raskinut. Za ostale 
poslovne prostore nije pristigla nijedna ponuda. 

Posebna zaduženja data Službi od Vlade FBiH u iznalaženju rješenja smještaja federalnih organa 
opisana su u tački 7.1.2.2 Izvještaja. 

U Informaciji sačinjenoj za Vladu FBiH, u dijelu imovine bivšeg Zavoda, Služba je izvijestila da je 
izvršeno 13 kontrola korištenja prostora u 2025. godini i da su, između ostalog, inicirana dva 
postupka za upis prava vlasništva u zemljišnim knjigama. 

Konstatovano je da aktivnosti na utvrđivanju stvarnog stanja korištenja poslovnih prostora 
bivšeg Zavoda za platni promet FBiH nisu bile u potpunosti okončane i dokumentovane, zbog čega 
Služba nije raspolagala potpunim i ažurnim podacima o njihovom statusu i korištenju do okončanja 
revizije. Također, Služba u dostavljenoj Informaciji za 2025. godinu nije izvijestila Vladu o 
provedenim aktivnostima Agencije i Porezne Uprave FBiH, kao ni o podacima koliko prostora se 
koristi. 

Shodno navedenom, Služba nije uspostavila potpune i ažurne podatke o statusu i korištenju 
nekretnina bivšeg Zavoda, niti je Vladi FBiH osigurala potpune informacije i konkretne prijedloge za 
racionalizaciju njihovog korištenja do okončanja revizije. 

Preporuka: 

• u saradnji sa Finansijsko-informatičkom agencijom i Poreznom upravom FBiH okončati 
aktivnosti na utvrđivanju  stvarnog stanja korištenja poslovnih prostora bivšeg Zavoda 
za platni promet FBiH, te na osnovu konstatovanog predložiti Vladi FBiH izmjene odluka 
o dodjeli prostora, u cilju racionalnijeg korištenja poslovnih prostora.  

 
31 Četiri prostora sa pregleda su vraćena Službi. 

6. PLANIRANJE I IZVJEŠTAVANJE 

6.1  Izrada i donošenje budžeta 

Budžetom FBiH za 2025. godinu32 Službi su odobrena sredstva u iznosu od 42.649.575 KM. 
Odobrena sredstva odnose se na: izdatke za nabavku stalnih sredstava (20.049.300 KM), plaće i 
naknade zaposlenicima (12.901.056 KM), izdatke za materijal i usluge (7.357.800 KM), tekuće transfere 
i druge tekuće rashode (1.216.000 KM) i doprinose poslodavca i ostale doprinose (1.125.419 KM). 

Izvršene su dvije preraspodjele unutar Službe u iznosu od 638.000 KM, te pet preraspodjela između 
budžetskih korisnika, kojom su operativna sredstva Službi umanjena za 14.258.198 KM,33 tako da 
ukupno raspoloživa sredstva iznose 28.391.377 KM. 

Služba je na osnovu Trogodišnjeg plana rada za period 2025–2027. sačinila Godišnji plan rada za 
2025. godinu. 

6.2  Izvještavanje  

Uredbom je utvrđeno da Služba podnosi godišnji izvještaj o svom radu Vladi Federacije, a tekst 
izvještaja utvrđuje direktor. 

 Izvještaj o radu Službe za 2025. godinu dostavljen je 25. 2. 2026. Generalnom sekretarijatu Vlade 
FBiH, u skladu s Uredbom, koji je Vlada FBiH usvojila Zaključkom od 8. 4. 2026. godine. 

7. FINANSIJSKI IZVJEŠTAJI 

Služba je sačinila Godišnje finansijske izvještaje za 2025. godinu, kao i izvještaje za namjenske 
podračune, te ih dostavila nadležnim organima i institucijama u skladu s važećim propisima i u 
utvrđenom roku. 

Pravilnikom o finansijskom izvještavanju i godišnjem obračunu budžeta u FBiH34 u članu 31. 
propisano je da se uz finansijske izvještaje sačinjava i analiza iskaza u kojoj je potrebno obrazložiti 
izvršenje budžeta sa posebnim osvrtom na odstupanja ostvarenih od planiranih prihoda i primitaka, 
rashoda i izdataka, te analize troškova zaposlenih, potraživanja, obaveza, stalnih sredstava u obliku 
stvari i prava, kao i objašnjenja o eventualnim značajnim postbilansnim događajima. Također, 
Pravilnikom je propisano da se u godišnji izvještaj o izvršenju budžeta u predviđenu kolonu unosi procenat 
ostvarenih u odnosu na planirane prihode. 

U Godišnjem izvještaju o izvršenju budžeta nisu iskazani procenti ostvarenih u odnosu na 
planirane prihode za tekuću godinu. Uz godišnje računovodstvene izvještaje sačinjena je analiza 
iskaza (tekstualni dio izvještaja), ali nije obrazloženo izvršenje budžeta na način propisan 
Pravilnikom, jer nisu posebno obrazložena sumnjiva i sporna potraživanja sa opisom mjera koje su 
poduzete radi naplate, niti značajno odstupanje ostvarenih u odnosu na planirane izdatke za 
nabavku stalnih sredstava. Također, u analizu iskaza nisu uključeni odgovarajući podaci iz prethodne 
godine.  

Zbog navedenog, konstatovano je da kod sačinjavanja Godišnjeg izvještaja o izvršenju budžeta u 
obrazac nisu uneseni svi propisani podaci po kolonama, i da Analiza iskaza nije sačinjena u skladu s 
odredbama Pravilnika. 

Periodični izvještaji dostavljeni su u skladu sa Pravilnikom o finansijskom izvještavanju i godišnjem 

obračunu budžeta u FBiH. 

 

 
32 „Sl. novine FBiH“, br. 7/25 
33 Eksternim preraspodjelama su sredstva umanjena na poziciji 821000-Izdaci za nabavku stalnih sredstava u iznosu od 14.348.408 KM i 
uvećana na poziciji 611000- Bruto plaće i naknade plaća, 612000-Doprinosi poslodavca i 613800-Drugi tekući rashodi -Izdaci za izmirenje 
sudskih presuda i rješenja o izvršenju (90.209 KM).  
34 „Sl. novine FBiH“, br. 69/14, 14/15, 4/16, 19/18, 3/21, 97/23 

Preporuka: 

• Godišnji izvještaj o izvršenju budžeta i Analizu iskaza sačinjavati na način propisan 
odredbama Pravilnika o finansijskom izvještavanju i godišnjem obračunu budžeta u 
FBiH. 

7.1  GODIŠNJI IZVJEŠTAJ O IZVRŠENJU BUDŽETA 

7.1.1 Prihodi i primici 

U finansijskim izvještajima iskazani su neporezni prihodi u iznosu od 2.095.161 KM, koji se u 
najvećoj mjeri odnose na prihode po osnovu pružanja ugostiteljskih usluga (1.030.287 KM), prihode od 
pružanja usluga drugim nivoima vlasti (951.856 KM), prihode od naknada za korištenje službenih 
stanova (95.353 KM) i ostale prihode od imovine (10.069 KM). 

Prihod po osnovu pružanja ugostiteljskih usluga odnosi se na naplaćene prihode za izvršene 
ugostiteljske usluge koje su pružane u 25 bifea i tri kuhinje (Parlament Federacije BiH, Federalno 
ministarstvo finansija i Vlada Federacije BiH – zgrada Energoinvesta).  

U skladu sa Uputstvom o otvaranju posebnih namjenskih transakcijskih računa, načinu planiranja, 
prikupljanja, evidentiranja i raspolaganja sredstvima sa posebnih namjenskih transakcijskih računa 
otvorenih kao podračuni u okviru Jedinstvenog računa trezora, Služba je dio naplaćenih prihoda po 
ovom osnovu na datum bilansa prenijela na poziciju kratkoročno razgraničenih prihoda do momenta 
utroška u iznosu od 927.832 KM, a stanje sredstava na datum bilansa na namjenskom podračunu 
iskazano je u iznosu od 969.732 KM.  

Odlukom Vlade FBiH35 u 2012. godini Službi je data saglasnost za izdvajanje javnih sredstava na 
osnovu pružanja ugostiteljskih usluga na poseban namjenski transakcijski račun u okviru Jedinstvenog 
računa Trezora za nabavku ugostiteljskih roba, opreme, sitnog inventara, materijala za čišćenje i 
nabavku odjeće i uniformi iz djelatnosti pružanja ugostiteljskih usluga. Navedenom Odlukom Vlade 
FBiH nisu obuhvaćeni troškovi tekućeg održavanja ugostiteljske opreme, koji se finansiraju iz 
ostvarenih prihoda od ugostiteljske djelatnosti, kao ni troškovi plaća za radna mjesta u Servisu za 
poslove ugostiteljstva koji se finansiraju iz budžetskih sredstava. U Budžetu za 2025. godinu za nabavku 
materijala i tekuće održavanje odobren je iznos od 1.085.000 KM iz namjenskih prihoda. 

U analitičkom bruto bilansu sredstava podračuna, iskazani su izdaci za nabavku materijala (734.601 
KM), nabavku stalnih sredstava (50.273 KM), izdaci za tekuće održavanje (25.024 KM). Sredstva sa 
podračuna u iznosu od 1.013.852 KM utrošena su u 2025. za izmirenje obaveza prema dobavljačima.  

Cijene ugostiteljskih usluga u 2025. godini definisane su Cjenovnikom ugostiteljskih usluga koji je 
donio direktor Službe sa primjenom od 15. 1. 2024. godine, a na koji je Vlada FBiH 22. 12. 2023. godine 
dala saglasnost.36  

Uredbom o uslovima i načinu plaćanja gotovim novcem37 (u daljnjem tekstu: Uredba) utvrđeni 
su uslovi i način uplate gotovog novca na račun kod ovlaštene organizacije. Shodno Uredbi, poslovni 
subjekti su dužni da gotov novac, ostvaren obavljanjem registrovane djelatnosti, evidentiraju u skladu 
sa propisima o računovodstvu i uplate istog radnog dana na svoj račun otvoren kod ovlaštene 
organizacije, a najkasnije narednog radnog dana.  

Služba ostvaruje značajan prihod po osnovu pružanja ugostiteljskih usluga u gotovini. Revizijom 
je utvrđeno da se uplata gotovog novca ostvarenog obavljanjem registrovane djelatnosti nije vršila 
redovno, istog dana, a najkasnije narednog radnog dana na Jedinstveni račun Trezora, u skladu sa 
Uredbom. Također, internim aktom nisu uređeni uslovi i način uplate gotovog novca na račun kod 
ovlaštene organizacije, za šta je data preporuka u tački 4. Izvještaja, i nije vršeno ažurno 

 
35 „Sl. novine FBiH“, br.42/12 
36 V. broj: 1933/2023 
37 „Sl. novine FBiH“, br. 72/15, 82/15 

knjigovodstveno evidentiranje u Glavnoj knjizi ove vrste transakcija, u skladu sa Uredbom, niti je 
uređena organizacija blagajničkog poslovanja.  

 

Prihodi od pružanja usluga drugim nivoima vlasti najvećim dijelom odnose se na prihode od 
zakupa poslovnih prostora prijašnjeg FMO-a i civilnih poslovnih prostora, u skladu sa zaključenim 
ugovorima.  

Prihodi od iznajmljivanja ostale materijalne imovine ostvaruju se na osnovu Uredbe o kriterijima 
i načinu davanja na korištenje službenog stana za privremeni smještaj,38 kojom je utvrđen način 
davanja na korištenje službenog stana za privremeni smještaj, prestanak prava korištenja i način 
zaključivanja ugovora o korištenju službenog stana. Prema Uredbi, rješenje o dodjeli stana donosi 
Komisija za administrativna pitanja Vlade FBiH na prijedlog premijera Vlade FBiH, a korisnik službenog 
stana sa Službom zaključuje ugovor o korištenju službenog stana.  

Služba je zaključila ugovore o korištenju stanova za privremeni smještaj sa korisnicima, kojim je 
utvrđeno, da je korisnik, po prestanku prava korištenja stana, u obavezi da preda stan Službi u stanju u 
kakvom ga je primio, a prema zapisniku o prijemu stana i da se primopredaja vrši zapisnički potpisom obje 
ugovorne strane. Također, ukoliko korisnik ne napusti stan u roku od 15 dana od dana nastanka jednog od 
razloga utvrđenih ugovorom, ugovor se stavlja van snage i nalaže iseljenje. Shodno visini ugovorene 
mjesečne naknade utvrđeno je da se redovno ispostavljaju fakture, i u najvećem dijelu obaveze 
izmiruju redovno.  

Zaključkom Vlade FBiH od 30. 7. 2025. godine (u daljnjem tekstu: Zaključak) Služba je zadužena da 
pozove bespravne korisnike službenih stanova u Sarajevu, u ulici Muhameda Hadžijahića i Derviša Numića 
da dobrovoljno predaju stanove u roku od 30 dana od dana prijema poziva i da o tome izvijesti Federalno 
pravobranilaštvo i Vladu. Istim zaključkom zaduženo je i Federalno pravobranilaštvo da u slučaju neuspjeha 
dobrovoljne predaje službenih stanova odmah poduzme sve pravne radnje u cilju zaštite imovine i 
imovinskih interesa FBiH i pokrene odgovarajuće postupke kod Općinskog suda u Sarajevu radi naplate duga 
i iseljenja bespravnih korisnika. 

Služba je uputila pozive za predaju službenih stanova 8. 9. 2025. na adrese tri bespravna korisnika stana 
sa kojima su u ranijem periodu (2002. godine) zaključeni ugovori o zakupu stana39 i ostavila rok od 30 dana 
od prijema poziva za predaju stanova. Međutim, korisnici se nisu odazvali pozivu za dobrovoljnu predaju 
stana. Služba je 17. 10. 2025. godine izvijestila Vladu FBiH da je u obrazloženju rješenja Općinskog suda u 
Sarajevu, koje je Federalno pravobranilaštvo dostavilo Službi, prijedlog za odlaganje izvršenja rješenja 
podnijelo Federalno pravobranilaštvo u svojstvu tražioca izvršenja i da je na više upita Službe ono obavijestilo 
kako je Općinski sud odložio izvršenje do daljnjeg. 

Uvidom u sudski postupak koji se vodio protiv korisnika stana M. F. (u daljnjem tekstu: izvršenik) 
utvrđeno je da je na zahtjev Federalnog pravobranilaštva, u svojstvu tražioca izvršenja za odlaganje 
izvršenja,40 Općinski sud u Sarajevu donio dva rješenja41 kojima se protiv izvršenika obustavlja izvršni 
postupak. Drugim rješenjem Općinskog suda od 16. 1. 2024. godine izvršenje je obustavljeno u cijelosti, 

 
38 „Sl. novine FBiH“, br. 10/07 
39 1) Ugovor o zakupu stana br.10-03-2276/02 zaključen 5. 8. 2002. godine sa zaposlenikom Federalnog ministarstva odbrane M.F. na 
period od pet godina, zaključno sa 1. 8. 2007. godine. Presudom Općinskog suda u Sarajevu od 30. 5. 2018. godine naloženo je tuženom 
da iseli iz stana i preda u posjed tužitelju u roku od 30 dana, kao i da isplati 16.315 KM sa pripadajućom zakonskom zateznom kamatom 
za svaki mjesec korištenja stana u periodu 15.5.2011.-1.8.2017. godine. 
2) Ugovor o zakupu stana br. 10-03-43-1585/02 zaključen 28. 5. 2002. godine sa zaposlenikom Federalnog ministarstva odbrane I.K. na 
period od pet godina, zaključno sa 1. 6. 2007. godine. Služba je tužbom od 14. 4. 2014. godine pokrenula parnični postupak radi iseljenja i 
predaje u posjed stana. Donesena je Presuda Općinskog suda u Sarajevu od 26. 9. 2025. godine kojom se nalaže tuženom da preda stan 
tužitelju Federaciji BiH – Vlada Federacije BiH. Nije prezentirana informacija da li je presuda postala izvršna do okončanja revizije. 
3) Ugovor o zakupu stana br. 10-03-43-1548/02 zaključen 28. 5. 2002. godine sa zaposlenikom Federalnog ministarstva odbrane L.B. na 
period od pet godina, zaključno sa 1. 6. 2007. godine. Služba je tužbom od 22. 5. 2014. godine pokrenula parnični postupak radi iseljenja i 
predaje u posjed stana, a Rješenjem Općinskog suda u Sarajevu od 31. 3. 2016. godine postupak u ovoj pravnoj stvari se prekida do 
okončanja upravnog spora koji se vodi pred Kantonalnim sudom u Sarajevu. U informaciji upućenoj Vladi FBiH od 17.10.2025. godine 
navedeno je da je Drugogostepena stambena komisija za dodjelu zamjenskih stanova dostavila Službi Rješenje od 29.09.2025. godine 
kojom se uvažava žalba L.B. i predmet vraća Prvostepenoj stambenoj komisiji na ponovni postupak i odlučivanje. 
40 Shodno traženju prvi put se odlaže izvršenje do 11.5.2023. godine i drugi put do 14.12.2023. 
41 Rješenje br. 65 0 I 962279 22 1 od 15. 6. 2023. i Rješenje br. 65 0 I 962272 22 I od 16. 1. 2024.  

jer tražilac izvršenja nije u dopuštenom zakonskom roku42 predložio nastavak izvršnog postupka u 
skladu sa članom 62. Zakona o izvršnom postupku FBiH.43 U dopisu od 23. 1. 2024. godine kojim se 
dostavlja navedeno rješenje Federalno pravobranilaštvo je navelo da će podnijeti novi prijedlog za 
izvršenje uz obrazloženje da je referent zadužen izvršnim predmetom iz kojeg proizlazi sudska odluka 
bio odsutan s posla zbog bolesti. Federalno pravobranilaštvo je na veći broj urgencija Službe u vezi s 
nastavkom izvršnog postupka izvještavalo da je sud odložio izvršenje. Također, na određene dopise 
nije dostavilo odgovor, a Služba se za status predmeta obraćala i Općinskom sudu u Sarajevu.  

Federalno pravobranilaštvo je u skladu sa Zakonom o Federalnom pravobranilaštvu44 
samostalni organ koji poduzima mjere i pravna sredstva radi pravne zaštite imovine i imovinskih 
interesa FBiH. Imajući u vidu da Federalno pravobranilaštvo nakon zatraženog odlaganja izvršenja u 
postupku pred Općinskim sudom u Sarajevu u dopuštenom zakonskom roku nije predložilo nastavak 
izvršnog postupka, nisu poduzete mjere s ciljem pravne zaštite imovine FBiH u skladu sa Zakonom.  

 
Preporuka: 

• uspostaviti ažurne knjigovodstvene evidencije blagajničkog poslovanja u Glavnoj knjizi, 
u skladu sa Uredbom o uslovima i načinu plaćanja gotovim novcem. 

7.1.2 Rashodi, izdaci i finansiranje 

U Godišnjem izvještaju o izvršenju budžeta za 2025. iskazani su rashodi i izdaci u iznosu od 
25.174.655 KM, što u odnosu na planirano predstavlja izvršenje od 59%, dok u odnosu na operativni 
budžet izvršenje iznosi 89%. Prema obrazloženju datom u Bilješkama uz finansijske izvještaje za 2025. 
godinu odstupanje izvršenja Budžeta u odnosu na operativni odnosi se u većem dijelu na nerealizovane 
naknade kao kompenzacije za stan, koje su se isplaćivale sukcesivno prema donesenim rješenjima 
Vlade FBiH. 

 

7.1.2.1  Plaće i naknade troškova zaposlenih 

Plaće i naknade troškova zaposlenih iskazane u iznosu od 12.258.925 KM, čine bruto plaće i 
naknade plaća, te naknade troškova zaposlenih. 

Bruto plaće i naknade plaća iskazane su u iznosu od 10.165.395 KM. Izvršen je uvid u obračun plaća 
i naknada plaća zaposlenika za januar, juli, septembar i decembar 2025. godine. Obračun plaća i 
naknada je uređen Pravilnikom o plaćama i naknadama rukovodećih i ostalih državnih službenika 
Službe, Pravilnikom o plaćama i naknadama namještenika Službe i njihovim izmjenama i dopunama iz 
perioda 2010–2018. i Kolektivnim ugovorom za službenike organa uprave i sudske vlasti u FBiH (u 
daljnjem tekstu: Kolektivni ugovor).45 

Pravilnik o plaćama i naknadama rukovodećih i ostalih državnih službenika Službe nije usklađen sa 
Uredbom o naknadama i drugim materijalnim pravima koja nemaju karakter plaće (u daljnjem tekstu: 
Uredba o naknadama),46 Uredbom o naknadama za službeno putovanje47 i Kolektivnim ugovorom u 
pogledu naknade za odvojeni život i smještaj u mjestu rada, naknade za službeno putovanje, 
ispunjenosti uslova za isplatu teške invalidnosti ili bolesti, obračuna minulog rada, visine naknade u 
slučaju smrti, povoljnijeg prava kod otpremnine za odlazak u penziju.  

 
42 Tražilac izvršenja u skladu sa Zakonom o izvršnom postupku FBiH može samo jednom predložiti odlaganje izvršenja u toku 
postupka.Odloženo izvršenje nastavlja se na prijedlog tražioca izvršenja i prije isteka roka za koji je odloženo. Ako tražilac izvršenja ne 
predloži nastavak izvršnog postupka ni po isteku 30 dana od isteka vremena na koje je izvršenje odloženo, sud će obustaviti postupak. 
43 „Službene novine FBiH“, br. 32/2003, 52/2003 - ispr., 33/2006, 39/2006 - ispravka, 39/2009, 35/2012 i 46/2016 i „Službeni glasnik BiH“, 
br. 42/2018 - odluka Ustavnog Suda i 19/2025 
44 „Sl. novine FBiH“, br. 2/95, 12/98, 18/00 i 61/06  
45 „Sl. novine FBiH“, br. 98/23 i 46/25 
46 „Sl. novine FBiH“, br. 29/25 
47 „Sl. novine FBiH“, br. 44/16, 50/16, 31/23 i 100/25 

Uvidom u obračun plaća i naknada rukovodećih i drugih državnih službenika utvrđeno je da se 
obračun i isplata vrši u skladu sa važećim propisima. Međutim, interni akt kojim je uređena isplata 
plaća i naknada rukovodećih i drugih državnih službenika nije usklađen s navedenom regulativom. 

Također, Pravilnik o plaćama i naknadama namještenika Službe nije usklađen sa zakonskim i 
podzakonskim odredbama. Neusklađenost se između ostalog odnosi na uvećanje osnovne plaće po 
osnovu minulog rada koji je interno propisan u iznosu od 0,5% za svaku započetu godinu do 
maksimalno 20%, dok je prema važećem Kolektivnom ugovoru propisano maksimalno uvećanje do 
24%. U pogledu prava i uslova na naknade plaća koje nemaju karakter plaća, kao npr. pravo na 
otpremninu je utvrđeno u visini pet prosječnih plaća namještenika u prethodnom periodu, dok je 
važećim Kolektivnim ugovorom propisano pet plaća zaposlenika ili pet prosječnih plaća na nivou FBiH, 
u ovisnosti što je povoljnije za zaposlenika. Navedenim Pravilnikom nije propisana obaveza da se kod 
ostvarivanja prava na naknadu u slučaju teške invalidnosti ili bolesti dokazuje na osnovu medicinske 
dokumentacije i mišljenja Instituta za medicinsko vještačenje za zdravstveno stanje. Također, utvrđeno 
je da je ovim aktom definisan dodatak na plaću po osnovu posebnih uslova rada za sljedeća radna 
mjesta: grafički tehničar štampe, grafički tehničar dorade, referent operatera kopir aparata u visini od 
15% i za molera, vatrogasca, vodećeg mehaničara montera, vodećeg rukovaoca kotlovnicom na plin i 
ulje i rukovaoca kotlovnicom na plin i ulje u visini od 10%. Zakon o plaćama i naknadama u organima 
vlasti Federacije BiH (u daljnjem tekstu: Zakon o plaćama),48 u članovima 22. i 23. definiše visinu i vrste 
dodatka, odnosno dodatke po osnovu posebnih uvjeta rada za inspektore, deminere, zatvorske 
policajce, vatrogasce, lica koja su u neposrednom kontaktu sa osuđenim osobama i za ostale poslove 
koji se vrše pod posebnim uvjetima određenim posebnim zakonom. Kolektivnim ugovorom je utvrđeno 
da se državnom službeniku i namješteniku, koji radi na poslovima s otežanim uslovima rada, utvrđenim 
pravilnikom o radnim odnosima, pripada pravo na posebni dodatak uz plaću u visini od 20%. Služba je 
u toku 2025. godine obračunavala dodatak po osnovu posebnih uslova rada za 30 uposlenika, od toga 
13 vatrogasaca u visini 10%, dva molera i 12 uposlenika Odsjeka za održavanje mašinskih postrojenja i 
instalacija u visini od 10% i tri uposlenika zaposlena u pisarnici u visini 15%.  

Utvrđeno je da se obračun i isplata po osnovu posebnog dodatka na plaću vršio za 17 zaposlenika 
bez zakonskog osnova. Navedeno nije u skladu sa Zakonom o plaćama i naknadama u organima vlasti 
Federacije BiH.  

Konstatovano je da Pravilnik o plaćama i naknadama namještenika Službe nije usklađen sa 
zakonskim i podzakonskim odredbama u dijelu minulog rada, visine otpremnine, naknade za slučaj 
teških bolesti i uvećanja plaća po osnovu posebnih uslova rada. Također, nije prezentirana 
dokumentacija na osnovu kojeg posebnog zakona su utvrđeni poslovi koji se obavljaju pod posebnim 
uslovima, izuzev radnog mjesta vatrogasca.  

Naknade troškova zaposlenih iskazane su u iznosu od 2.093.530 KM i odnose se na: naknade za 
topli obrok (1.188.470 KM), regres za godišnji odmor (282.735 KM), naknade za prevoz na posao i sa 
posla (282.689 KM), otpremnine zbog odlaska u penziju (136.990 KM), pomoć u slučaju smrti (103.932 
KM), pomoć u slučaju veće invalidnosti (98.714 KM). Iako interni akti kojima je regulisano pravo na 
naknade nisu ažurirani s važećim propisima, obračun i isplata naknada se vrši u skladu sa zakonskim i 
podzakonskim aktima. 

Ocjenjivanje zaposlenika izvršeno je u skladu s odredbama Zakona o državnoj službi u FBiH,49 
Zakona o namještenicima u organima državne službe u FBiH50 i Pravilnika o ocjenjivanju rada državnih 
službenika u organima državne službe FBiH.51 Izvještaj o provedenom ocjenjivanju sačinjen je i 
dostavljen u propisanom roku Agenciji za državnu službu FBiH. 

 
 

 
 
 
49 „Sl. novine FBiH“, br. 29/03, 23/04, 39/04, 54/04, 67/05, 8/06, 4/12, 99/15 i 9/17 
50 „Sl. novine FBiH“, br. 49/05 i 103/21 
51 „Sl. novine FBiH“, br. 30/20 

Preporuka: 

• uskladiti interne akte kojima se reguliše obračun plaća i naknada troškova zaposlenih sa 
važećim zakonskim i podzakonskim propisima, a obračun i isplatu posebnog dodatka na 
plaće vršiti u skladu sa Zakonom o plaćama i naknadama u organima vlasti Federacije 
BiH. 
 

7.1.2.2 Izdaci za materijal, sitan inventar i usluge 

Izdaci za materijal, sitan inventar i usluge iskazani su u iznosu od 6.245.442 KM. 
Izdaci za unajmljivanje imovine i opreme iskazani su u iznosu od 2.054.461 KM, i u odnosu na 

prethodnu godinu veći su za 870.307 KM, odnosno 73%. Prema obrazloženju, povećanje izdataka za 
zakup poslovnih prostora u odnosu na prethodnu godinu odnosilo se najvećim dijelom zbog povećanja 
zakupljene površine korisnika prostora i povećanju cijena zakupa. Unajmljivanje prostora vrši se radi 
smještaja federalnih institucija sa sjedištem u Sarajevu i Mostaru.  

Ugovori o zakupu za smještaj federalnih institucija u Sarajevu su zaključeni sa Eurostanom d.o.o. Istočno 
Sarajevo za smještaj: Posebnog odjela Vrhovnog suda FBiH i Posebnog odjela Federalnog tužilaštva u oktobru 
2024. godine za 697,05 m2 poslovnog prostora po cijeni 36,85 KM/m2 za period od 1. 10. 2024. do 30. 9. 
2029. godine i za potrebe njihovog proširenja u maju 2025. godine zaključen je dodatni ugovor na period od 
pet godina za 640,65 m2 po cijeni od 36,85 KM/m2 i za 230,80 m2 po cijeni od 49,14 KM/m2. U maju 2025. 
godine za potrebe Federalnog pravobranilaštva zaključen je ugovor o zakupu za 622,45 m2 poslovnog 
prostora po cijeni 36,85 KM/m2 i period od 7. 4. 2025. do 6. 4. 2030. godine.52  

Pored navedenih ugovora, za smještaj institucija u Sarajevu zaključen je ugovor u oktobru 2024. godine 
s fizičkim licem za smještaj Federalne uprave za inspekcijske poslove za 1.130 m2 poslovnog prostora po cijeni 
od 25,74 KM/m2 od 1. 1. 2025. do 31. 12. 2026. godine.53 

Za smještaj federalnih institucija sa sjedištem u Mostaru zaključeni su ugovori: u decembru 2025. godine 
s Apro-export d.o.o. Mostar i Auto Lijanović d.o.o. Mostar za 677 m2 poslovnog prostora s cijenom od 18,72 
KM/m2 za Federalno ministarstva obrazovanja i nauke (u daljnjem tekstu: FMON) za period od 1. 11. 2025. 
do 31. 10. 2028. godine;54 krajem januara 2025. godine s Hrvatskom poštom d.o.o. Mostar za 1.010,56 m2 s 
cijenom od 23,40 KM/m2 na period od 1. 2. 2025. do 31. 1. 2028. godine za Federalno ministarstvo prometa 
i komunikacija (u daljnjem tekstu: FMPK); u decembru s JP BH pošta d.d. Sarajevo za 931,68 m2 po cijeni od 
19,89 KM period od 1. 11. 2025. do 31. 10. 2028. godine za Federalno ministarstvo razvoja, poduzetništva i 
obrta (u daljnjem tekstu: FMRPO) i u februaru 2025. godine zaključen je aneks Ugovora iz 2020. godine s 
Grandex d.o.o. i fizičkim licem za površinu od 994,48 m2 po cijeni od 23 KM/m2 za Federalno ministarstvo 
energije, rudarstva i industrije55 od 1. 1. do 31. 12. 2025.56  

Do 30. 6. 2025. godine na snazi je bio i ugovor o zakupu/aneks ugovora zaključen s Vladom 
Hercegovačko-neretvanskog kantona (u daljnjem tekstu: Vlada HNK) za smještaj FMON, FMRPO i Federalne 
porezne uprave. Porezna uprava Hercegovačko-neretvanskog kantona (u daljnjem tekstu: PU FBiH - HNK) za 
površinu od 2.484,60 m² i cijeni od 14,40 KM u zgradi hotela „Ero“ Mostar i aneks ugovora sa Islamskom 
zajednicom BiH – Medžlis IZ Mostar za smještaj FMPK do 31 .1. 2025. godine za zakup 662,90 m2 po cijeni 
od 13,60 KM/m2. 

Ugovore o zakupu poslovnog prostora, Služba je zaključivala u ime Vlade FBiH na osnovu posebnih 
Odluka Vlade, bez provođenja javnog poziva, s pozivom na član 115. stav (2) Zakona o organizaciji organa 
uprave u FBiH (u daljnjem tekstu: Zakon o organizaciji).57 

 
 

 
52 Do 30. 4. 2025. godine na snazi je bio anex ugovora zaključen u julu 2021. godine nakon što je promijenjeno vlasništvo nad objektom čiji 
prostor je uzet u zakup, pod uslovima iz ugovora od 2015. godine, prvobitno zaključenim s Privrednom bankom za smještaj Federalnog 
pravobranilaštva (za 572,65 m2 po cijeni 18 KM/m2). 
53 Ugovori o zakupu manje vrijednosti su zaključeni s: Automehanika d.d. Sarajevo u stečaju za garažiranje 20 vozila, na period od 1 godine 
u mjesečnom iznosu 2.691 KM i s Malcom d.o.o. Sarajevo za zakup 70,3 m2 zemljišta po cijeni 6 KM/m2 na period pet godina. 
54 Pored poslovnih prostorija, ugovorom je definisan i zakup podrumskih prostorija za 325 m2 po cijeni 11,70 KM/m2 za smještaj arhive 
55 Za zakup u 2025. godini je zaključen anex ugovora na osnovu ugovora iz 2020. godine 
56 Cijene su izražene s uključenim porezom na dodatnu vrijednost. 
57 „Sl. novine FBiH“, br. 35/05 

Zakon o organizaciji u članu 114. stav (2) definiše: „Rukovodioci organa i organizacija iz stava 1. ovog 
člana, u skladu sa zakonom i drugim propisima, samostalno odlučuju o: nabavljanju, prodaji, prenošenju 
prava korištenja, rashodovanju, davanju, ili uzimanju na poslugu, ili u zakup pokretnih stvari i opreme 
potrebne za rad organa, odnosno organizacija i to do visine vrijednosti koju odredi Vlada Federacije za 
federalne organe uprave i upravne organizacije, odnosno vlada kantona za kantonalne organe uprave i 
upravne organizacije, a općinsko, odnosno gradsko vijeće za općinske, odnosno gradske organe uprave i 
upravne organizacije.“ 

Navedeni zakon u članovima 114. i 115, između ostalog, definiše da se nabavka ili zakup nepokretnih 
stvari uz naknadu može nabavljati samo u okviru sredstava predviđenih za te namjene u budžetu Federacije, 
odnosno budžetu kantona, grada i općine. Budžetom Službe za 2025. godinu, planirani su izdaci za 
unajmljivanje imovine, opreme i nematerijalne imovine u iznosu 1.776.000 KM. Rješenjem Federalnog 
ministarstva finansija (u daljnjem tekstu: FMF) o unutrašnjoj preraspodjeli sredstava iz Budžeta za 2025. 
godinu58 sredstva na ovom ekonomskom kodu su uvećana za 500.000 KM, na teret umanjenja sredstava 
izdataka za energiju.  

Također, Zakon o javnim nabavkama u članu 10a, definiše izuzeće kod zakupa nepokretne imovine, ali 
je u članu 18. stav (2), utvrdio obavezu da „u slučaju izuzeća od primjene iz člana 10. ovog zakona ili za dodjelu 
ugovora o nabavci usluga iz Aneksa II, ugovorni organ dužan je da donese odluku koja, osim zakonskog 
osnova za izuzeće od primjene ovog zakona, sadrži osnovne elemente iz stava (1) tač. b), c) i d) ovog člana“, 
tj. predmet javne nabavke, procijenjenu vrijednost javne nabavke i podatke o izvoru - načinu finansiranja. 

Prezentirane su odluke Vlade o zakupu poslovnih prostora, sa jediničnim cijenama i površinom zakupa, 
a Služba i Federalno ministarstvo finansija su zaduženi da osiguraju sredstva potrebna za realizaciju zakupa. 

Utvrđeno je da je na značajno povećanje ovih izdataka u odnosu na prethodnu godinu uticalo 
povećanje cijene zakupa (raspon cijena zakupa: od 25,74 do 49,14 KM/m2 u Sarajevu i od 18,72 do 23,40 
KM u Mostaru) i povećanje zakupa korisne površine prostora. Također, nisu donesene odluke o izuzeću, 
sa procijenjenom vrijednošću zakupa, što nije u skladu sa članom 18. stav (2) Zakona o javnim nabavkama. 
Međutim, prezentirano je uz dostavljeni komentar na nacrt izvještaja da je Služba u 2026. godini donijela 
odluke o izuzeću od primjene Zakona o javnim nabavkama s procijenjenom vrijednosti zakupa poslovnih 
prostora u Mostaru i Sarajevu.59 

Izdaci za energiju u iznosu od 1.603.999 KM odnose se na: električnu energiju (810.084 KM), 
centralno grijanje (655.499 KM), i plin (138.416 KM).  

Nabavka materijala i sitnog inventara izvršena je u iznosu od 851.917 KM. Najveći dio izdataka se 
odnosi na: hranu i prehrambeni materijal (658.434 KM), materijal za čišćenje (67.791 KM) i sitan 
inventar (49.933 KM). Uvidom u uzorke faktura, utvrđeno je da se nabavka vršila u skladu sa ugovorima 
i provedenim postupcima javnih nabavki. 

Izdaci za komunikaciju i komunalne usluge u iznosu od 586.166 KM najvećim dijelom odnose se na 
izdatke za usluge održavanje čistoće poslovnih prostorija (350.423 KM), a koje se vrše na osnovu 
zaključenog okvirnog sporazuma od 6. 1. 2025. godine sa firmom „Kristal“ d.o.o. Sarajevo, izdatke za 
usluge odvoza smeća (83.782 KM) i izdatke za vodu i kanalizaciju (68.549 KM).  

Izdaci za ugovorene i druge posebne usluge iskazani su u iznosu od 511.148 KM, a najvećim dijelom 
odnose se na izdatke za: zatezne kamate (99.825 KM), rad u komisijama (92.790 KM), troškove spora 
(60.442 KM) i primarnu opću zdravstvenu zaštitu (55.090 KM).  

Izdaci za zatezne kamate i troškovi spora se odnose na izdatke vezane za rješenja o izvršenju 
sudskih sporova po osnovu radnih sporova.  

Izdaci za rad komisija najvećim dijelom odnose se na: prvostepenu stambenu komisiju (25.752 KM), 
komisije za javne nabavke (17.274 KM) i inventurnu godišnju komisiju (11.900 KM). U uzorku odabranih 
komisija izvršen je uvid u rješenja o imenovanju, zapisnike o radu komisija, te obračun i isplate 
imenovanim članovima. U izvještajima o radu je navedeno da su se radni zadaci odvijali poslije radnog 

 
58 06-11-3-5-4240/25 od 12. 5. 2025. godine 
59 Međutim, Služba nije podnijela izvještaj o postupku javne nabavke u skladu sa članom 10. Uputstva o uslovima i načinu objavljivanja 
obavještenja i dostavljanje izvještaja o postupcima javnih nabavki na portalu javnih nabavki. 



          Ured za reviziju institucija u FBiH  

Izvještaj o finansijskoj reviziji 

      Službe za zajedničke poslove organa i tijela Federacije Bosne i Hercegovine za 2025. godinu 26 

vremena, u skladu sa članom 8. Uredbe o načinu osnivanja i utvrđivanju visine naknade za rad radnih tijela 
osnovanih od strane Vlade FBiH i rukovodilaca federalnih organa državne službe.60 Ukupan iznos izdataka 
za rad komisija od 92.790 KM se odnosi na uposlenike Službe, od čega se iznos od 20.054 KM odnosi 
na obračun i isplatu naknada na osnovu rješenja o imenovanju koje je donijela Vlada FBiH i nije imao 
tretman prihoda od nesamostalne djelatnosti kako je propisano Zakonom o porezu na dohodak,61 
Pravilnikom o primjeni Zakona o porezu na dohodak,62 Zakonom o doprinosima63 i Pravilnikom o načinu 
obračunavanja i uplate doprinosa.64 S obzirom na to da FMF nije osigurao preduslove za obračun 
poreza i doprinosa u skladu sa ovim propisima zbog ograničenja postojeće aplikacije za obračun plaća 
i naknada u Trezoru FBiH, nisu obračunati i uplaćeni propisani porezi i doprinosi. 

 Izdaci za tekuće održavanje iskazani su u iznosu od 500.873 KM, a najvećim dijelom odnose se na: 
materijal za popravak i održavanje zgrada (185.992 KM), usluge popravki i održavanja opreme (109.957 
KM) i usluge popravki i održavanja zgrada (103.232 KM).  

Uvidom u uzorak faktura koje se odnose na navedene izdatke ustanovljeno je da se obračun 
isporučenog materijala i usluga vršio u skladu sa ugovorima. 

 

7.1.2.3 Tekući transferi i drugi tekući rashodi  

Tekući transferi i drugi tekući rashodi iskazani su u iznosu od 710.830 KM, a odnose se na izvršenje 
odluka Ustavnog suda BiH i Evropskog suda za ljudska prava (576.425 KM) i izvršenje sudskih presuda 
i rješenja o izvršenju (134.406 KM). 

Vlada FBiH je putem zaključka65 zadužila Službu da izvrši isplatu novčanih sredstava u iznosima 
utvrđenim pravosnažnim i izvršnim rješenjima, u predmetima u kojima je utvrdila povredu prava na 
imovinu iz člana II/3.k.) Ustava BiH, u skladu sa Odlukama Ustavnog suda BiH. Krajem 2022. godine, 
imenovano je Stručno radno tijelo sa zadatkom da odlučuje po zahtjevu svakog pojedinačnog aplikanta 
i da pripremi nacrte rješenja prema Vladi FBiH, u smislu izvršenja svih relevantnih presuda Ustavnog 
suda BiH u presudama tzv. vojni stanovi. U toku 2025. godine radno tijelo koje je obrađivalo ove 
zahtjeve je sastavljeno od dva predstavnika Federalnog ministarstva prostornog uređenja, po jednog 
predstavnika FMF-a i Službe, dok je administrativno-tehničke poslove obavljao predstavnik Ureda 
premijera. Visina naknada kompenzacija za stanarsko pravo je isplaćivana u visini 600 KM/m2. Prema 
Izvještaju o realizaciji Zaključka od 8. 1. 2026. godine navedeno je da je isplata po ovom osnovu izvršena 
po osnovu 15 rješenja/zaključka. 

Izvršenje sudskih presuda i rješenja o izvršenju se najvećim dijelom odnosi na isplate po 
vansudskim nagodbama (114.280 KM) dok su preostale isplate vršene u skladu sa Akcionim planom o 
načinu izvršenja sudskih odluka iz radnopravnih odnosa državnih službenika i namještenika u organima 
državne službe, sudskoj vlasti i javnim ustanovama u FBiH iz perioda august-decembar 2015. godine. 

 

7.1.2.4 Izdaci za nabavku stalnih sredstava 

Izdaci za nabavku stalnih sredstava iskazani su u iznosu od 5.158.306 KM, od čega je nabavka 
stalnih sredstava u obliku prava 3.998.332 KM i nabavka opreme 1.159.974 KM.  

Uredbom o dopuni Uredbe o računovodstvu budžeta u FBiH66u članu 16a. utvrđeno je da 
izuzetno od člana 16. obaveze za koje će računi ili konačna situacija biti ispostavljeni u narednoj 
fiskalnoj godini, mogu teretiti budžet tekuće godine evidentiranjem u korist konta kratkoročnih 
razgraničenja rashoda, ako su ispunjeni sljedeći uslovi: a) provedena kompletna zakonom predviđena 
procedura javne nabavke robe i izvođenja radova i usluga, te kod kojih su zaključeni ugovori o nabavci 

 
60„Sl. novine FBiH“, br. 48/14, 77/14, 97/14, 58/15, 57/23 i 28/24  
61 „Sl. novine FBiH“, br. 10/8, 9/10, 44/11, 7/13, 65/13 
62 „Sl. novine FBiH“, br. 48/21, 77/21, 20/22, 57/22, 5/23, 85/23, 97/23, 36/24, 57/24, 101/24, 11/25, 22/25, 33/25, 43/25, 60/25 
63 „Sl. novine FBIH“, br. 35/98, 54/00, 16/01, 37/01, 48/01 - dr. zakon, 1/02, 17/06, 14/08, 91/15, 104/16, 34/18, 99/19, 4/21, 6/23, 28/23 - 
odluka US i 33/25 
64 „Sl. novine FBIH“, br. 64/08, 81/08, 98/15, 6/17, 38/17, 39/18,12/21, 06/22,19/23 i 48/25 
65 Zaključak V.br. 796/2025 od 12. 5. 2025. godine 
66 „Sl. novine FBiH“ br. 34/14, 66/23 i 12/25 

robe, odnosno izvođenju radova i usluga sa odabranim izvođačima u tekućoj godini i b) da su za 
predviđenu robu i uslugu odobrena sredstva u tekućem budžetu.  

Utvrđeno je da se veći dio nabavke stalnih sredstava u obliku prava (2.507.263 KM) odnosi na 
sredstva koja su odobrena Budžetom za 2025. godinu, za koja je provedena procedura javne nabavke 
te zaključeni ugovori u 2025. godini, a nisu utrošena. Najveći dio u iznosu od 2.298.773 KM odnosi se 
na ugovor sa dobavljačem Eko Teh d.o.o. Sarajevo za izvođenje radova adaptacije i redizajna enterijera 
dijela I. sprata u zgradi Vlade FBIH u Sarajevu. Shodno Uredbi, ova sredstva terete budžet tekuće 
godine, te je potražno izvršeno evidentiranje u korist konta Kratkoročno razgraničeni rashodi. Na 
osnovu ispostavljenih faktura prema uzorku iskazani su izdaci za izvođenje radova adaptacije i redizajna 
enterijera dijela I. sprata u zgradi Vlade FBIH u Sarajevu (290.345 KM) i građevinsko-zanatskih radova 
i radova elektroinstalacija i mašinskih instalacija na adaptaciji dijela II sprata zgrade Vlade FBiH (14.276 
KM). 

Izdaci za nabavku opreme odnose se najvećim dijelom na nabavku motornih vozila (1.053.969 
KM). 

7.2  BILANS STANJA  

7.2.1  Gotovina, kratkoročna potraživanja, razgraničenja i zalihe 

Gotovina, kratkoročna potraživanja, razgraničenja i zalihe iskazani su u iznosu od 9.069.642 KM. 

Na poziciji finansijski i obračunski odnosi s drugim povezanim jedinicama u iznosu od 5.615.449 
KM u skladu s propisima za budžetske korisnike koji nemaju transakcijske račune, iskazuje se razlika 
Aktive i Pasive. 

 Kratkoročna potraživanja u iznosu od 2.046.440 KM većim dijelom se odnose na sumnjiva i sporna 
potraživanja (1.695.842 KM), za unaprijed plaćenu robu i usluge (191.957 KM), i isporučene robe i 
usluge (75.231 KM).  

Sumnjiva i sporna potraživanja odnose se na potraživanja kojima je istekao ugovoreni rok naplate 
po osnovu zakupa civilnih poslovnih prostora i pružanja ostalih usluga, potraživanja po osnovu zakupa 
poslovnih prostora prijašnjeg FMO. 

Potraživanja od iznajmljivanja civilnih poslovnih prostora i ostalih usluga koje pruža Služba 
(stanarine, spremanje radnog prostora, komunalije) iskazana su u iznosu od 733.094 KM. U okviru 
njih najznačajnija su od „AZ“ d.o.o. Sarajevo (307.703 KM), „Gold games electronic“ (187.981 KM) i UG 
Planinsko društvo „Šetalište“ (151.509 KM). U ranijem periodu pokrenute su aktivnosti na naplati ovih 
potraživanja.  

Potraživanja od iznajmljivanja poslovnih prostora prijašnjeg FMO-a iskazana su u iznosu od 962. 

584 KM. Prema prezentovanim informacijama, od ukupno 225 poslovnih prostora, fakturisanje usluga 
za zakup vršeno je samo za 52 prostora. U toku godine Služba je slala opomene zakupcima za redovno 
plaćanje, sa rokom do 60 dana, nakon kojih su pokrenuti postupci utuženja ukoliko uplata nije izvršena.  

Služba je poduzimala aktivnosti na naplati potraživanja, a putem Federalnog pravobranilaštva 
utuženi su zakupci koji ne izmiruju obaveze, kao i bespravni korisnici poslovnih prostora. Također, u 
svakom pojedinačnom slučaju poduzimaju se potrebne radnje i vrši dopuna i preciziranje tužbenih 
zahtjeva, ali s obzirom na dugotrajno rješavanja predmeta, najveći broj pokrenutih sporova nije 
okončan, dok je naplata ostvarena u iznosu od 31.800 KM.  

U toku su sudski postupci za naplatu potraživanja od zakupnina za 61 korisnika poslovnih 
prostora prijašnjeg FMO-a, za koje ukupni tužbeni zahtjevi iznose 3.736.916 KM. U ovim sudskim 
postupcima većina zakupaca su fizička lica. Prema prezentovanoj dokumentaciji, naplata je 
neizvjesna usljed upitnog postojanja ili solventnosti određenih pravnih lica, jer su pojedini postupci 
vraćeni na ponovni postupak, i sl. 

Kratkoročni plasmani iskazani su u iznosu od 157.542 KM i odnose se u najvećem dijelu na 
sumnjiva i sporna potraživanja za blokirana sredstva u „Hercegovačkoj banci“ d.d. Mostar u iznosu od 

129.867 KM. Također, u okviru ove pozicije iskazana su potraživanja po kreditima datim radnicima u 
iznosu od 27.674 KM, na osnovu Ugovora o sufinansiranju iz 2003. godine. Federalnom 
pravobranilaštvu je podnesena inicijativa za postupak utuženja u ranijem periodu.  

Kratkoročna razgraničenja iskazana su u iznosu od 1.249.883 KM i odnose se na razgraničene 
rashode po osnovu pravosnažnih presuda i sudskih izvršnih rješenja iz radnih sporova (1.162.061 KM) 
i razgraničenja za ispravku zaliha na kraju godine (87.822 KM). 

U toku godine izvršena je nabavka materijala u iznosu od 660.122 KM, koja je evidentirana preko 
konta zaliha.  

Računovodstvenim politikama za federalne budžetske korisnike i Trezor utvrđeno je da se na kraju 
godine kod završnih knjiženja provodi knjiženje zaduženjem konta 191311 – Ispravka zaliha na kraju 
godine, a odobrenjem konta 613491 – Ispravka za zalihe na kraju godine, čime se evidentira ispravka 
troškova za neutrošene zalihe materijala.  

Utvrđeno je da je nakon izvršenog popisa, kod završnih knjiženja na kraju godine, za iznos salda 
zaliha materijala u iznosu od 85.974 KM izvršena ispravka za zalihe na kraju godine, u skladu s 
Računovodstvenim politikama. 

7.2.2 Stalna sredstva  

U finansijskim izvještajima Službe za 2025. godinu iskazana su stalna sredstva sadašnje vrijednosti 
od 40.590.509 KM (nabavna vrijednost: 52.798.135 KM, ispravka vrijednosti: 12.207.626 KM), koliko 
su iskazani i izvori sredstava. Stalna sredstva odnose se na: građevine (28.355.534 KM), opremu 
(8.998.118 KM), sredstva u pripremi (8.117.144 KM), stalna sredstva u obliku prava (4.547.436 KM), 
zemljište (2.672.001 KM) i sredstva van upotrebe (107.902 KM). 

Služba je u toku 2025. godine vodila evidenciju stalnih sredstava i obračun amortizacije za još 21 
budžetskog korisnika Federacije BiH.  

U okviru građevina najveći dio odnosi se na poslovne objekte u iznosu od 17.158.438 KM67, zgradu za 
službeni smještaj u ulici Derviša Numića (6.698.673 KM), poslovne prostore (4.353.950 KM) i dva stana u 
Zagrebačkoj ulici u Sarajevu (122.132 KM).  

Zakonom o računovodstvu i reviziji u FBiH, u članu 7. utvrđeno je da se sistem računovodstva 
zasniva na računovodstvenim načelima tačnosti, istinitosti, pouzdanosti i sveobuhvatnosti.  

Utvrđeno je da Služba za evidentirane stanove ne raspolaže dokumentacijom o vlasništvu stanova 
niti ih koristi,68 a prema obrazloženju, za stanove se vodi imovinsko-pravni spor, i shodno ishodu donijet 
će se odgovarajuće odluke. 

S obzirom na to da su stanovi iskazani u knjigovodstvenim evidencijama, bez dokaza o vlasništvu, 
računovodstveno evidentiranje nije izvršeno u skladu sa načelima utvrđenim navedenim Zakonom. 

Sredstva u pripremi odnose se najvećim dijelom na ulaganja izvršena u adaptaciju poslovne zgrade 
„Staklena banka“ u Mostaru (6.367.611 KM), nabavljena putnička vozila u 2025. koja su zapisnički 
preuzeta početkom 2026. godine (1.053.969 KM) i nabavku namještaja za opremanje dijelova objekta 
Vlade FBiH (627.294 KM).  

Na poziciji stalnih sredstava u obliku prava najveći udio imaju ulaganja u tuđa stalna sredstva koja 
su izvršena u 2025., a odnose se na realizaciju projekta adaptacije i opremanja dijelova objekta Vlade 
FBiH u Sarajevu u iznosu od 1.385.896 KM. 

Na ovoj poziciji iskazana su i ulaganja izvršena u ranijem periodu u Salu u zgradi Parlamenta FBiH 
(1.820.399 KM) i u „Dom odmora“ Trpanj (467.800 KM), bez prethodno obezbijeđenih dokumenata o 
regulisanju međusobnih prava i obaveza sa vlasnicima nekretnina u čiju se imovinu ulagalo. Ova 
ulaganja su izvršena na osnovu odluka Vlade FBiH u periodu od 2007. do 2009. godine s ciljem 
rekonstrukcije i adaptacije državne imovine, za čije donošenje je nadležno Vijeće ministara BiH – 
Komisija za državnu imovinu. Zakonom o privremenoj zabrani raspolaganja državnom imovinom 

 
67 Objekat „Vječna vatra“ u ulici Maršala Tita (14.313.643 KM), zatim u ulici Envera Šehovića (1.589.845 KM) i ulici Sime Milutinovića 
(1.254.950 KM) 
68 Prema obavijesti Kantonalnog stambenog fonda Sarajevo, korisnik ova dva stambena prostora je Centar Dječija ustanova. 

propisano je da je ništavan svaki akt, odluka, ugovor ili bilo koji drugi akt kojima se raspolaže imovinom 
na koje je pravo upravljanja i raspolaganja imala Socijalistička Republika BiH do 31. 12. 1991. godine, a 
koja se na dan donošenja Zakona smatra vlasništvom ili posjednikom bilo kojeg nivoa vlasti ili javne 
organizacije.  

Kao primjer navodimo ulaganja u sljedeće objekte: „Dom odmora“ Trpanj i Trgovačko društvo „Riva 
Trpanj“ d.o.o. Trpanj (koje je Vlada FBiH osnovala radi održavanja objekata, a za koje je okončan 
stečajni postupak), Velika sala i prateći prostori u zgradi Parlamenta FBiH, i drugo.  

Iako je u 2009. godini pokrenut postupak izrade Zakona o državnoj imovini, čijim bi se donošenjem 
riješilo pitanje imovine bivše SR BiH i SFRJ, on još uvijek nije donesen. Ističemo da je donošenje ovog 
zakona od posebnog značaja za definisanje imovinskopravnih odnosa i regulisanje statusnih pitanja 
privrednih subjekata, budući da Federacija BiH nije ušla u posjed pojedinih objekata u koja su uložena 
značajna budžetska sredstva.  

Služba je 25. 2. 2026. godine uputila Vijeću ministara BiH Informaciju o statusu objekta „Dom 
odmora“ Trpanj, jer u Budžetu FBiH za 2026. nisu planirana sredstva za dalje održavanje objekta, i 
činjenice da Bosna i Hercegovina, kao država, jedina može zatražiti stavljanje objekta u funkciju 
korištenja. Služba je naglasila da je, zbog nemogućnosti entitetske vlasti da stavi objekat u funkciju, 
objekat izložen stalnom propadanju, te je zatražila hitnost u postupanju i istakla da se u ranijem 
periodu (2012–2018) u više navrata obraćala Vijeću ministara BiH. Do okončanja revizije Služba nije 
dobila odgovor. 

Služba je u knjigovodstvenim evidencijama iskazala stanove u vrijednosti od 122.132 KM, bez dokaza 
o vlasništvu, zbog čega računovodstveno evidentiranje nije izvršeno u skladu sa načelima utvrđenim 
Zakonom o računovodstvu i reviziji u FBiH. 

 
Preporuka: 

• računovodstveno evidentiranje stalnih sredstava/stanova vršiti na osnovu vjerodostojne 
dokumentacije, u skladu sa računovodstvenim načelima utvrđenim Zakonom o 
računovodstvu i reviziji u FBiH.  

7.2.3 Kratkoročne obaveze i razgraničenja 

Kratkoročne obaveze i razgraničenja iskazani su u iznosu od 9.036.637 KM. 
Kratkoročne tekuće obaveze u iznosu od 3.233.121 KM najvećim dijelom se odnose na obaveze 

prema dobavljačima (1.853.308 KM) i obaveze po presudama iz radnog odnosa (1.162.061 KM). 
 Obaveze prema zaposlenicima u iznosu od 1.223.069 KM odnose se na plaću za decembar 2025. 

koja je isplaćena u januaru 2026. godine. 
Kratkoročna razgraničenja u iznosu od 4.579.781 KM najvećem dijelom odnose se na razgraničene 

prihode na namjenskim računima (1.374.336 KM), razgraničene rashode za nabavku roba i usluga za 
koje su zaključeni ugovori u 2025. godini, a čija realizacija se prenosi u narednu godinu (2.507.263 KM), 
ostala razgraničenja za iskazana sumnjiva i sporna potraživanja s upitnom naplatom (1.642.979 KM) i 
razgraničene ostale prihode iskazane u dugovnom saldu (983.411 KM). 

U skladu sa Računovodstvenim politikama za federalne budžetske korisnike i trezor, na kratkoročnim 
potraživanjima evidentiraju se potraživanja od pravnih lica, fizičkih lica i ostala potraživanja sa rokom 
dospijeća do 12 mjeseci. Za iznos potraživanja istovremeno se evidentiraju pripadajuća kratkoročna 
razgraničenja. Po izvršenoj uplati evidentira se prihod, a zatvaraju potraživanja i kratkoročna razgraničenja 
za naplaćeni iznos. 

Uvidom u analitički bruto bilans, pozicija Razgraničeni ostali prihodi na 1. 1. 2025. godine iskazana je u 
dugovnom saldu u iznosu od 691.842 KM. Tokom 2025. godine, utvrđeno je da su prilikom izdavanja faktura 
za zakup poslovnih prostora, na kontu razgraničenih ostalih prihoda evidentirani pripadajući razgraničeni 
prihodi, i obaveza za PDV na poziciji kratkoročnih obaveza. Međutim, nakon izvršenih uplata zakupaca, konto 
razgraničenih ostalih prihoda nije umanjivan za iznos ostvarenog prihoda bez PDV-a, već za ukupan iznos 

naplaćenog potraživanja, uključujući i iznos PDV-a. Na taj način su razgraničeni prihodi umanjivani za veći 
iznos od pripadajućeg prihoda, odnosno i za dio koji predstavlja obavezu za PDV u iznosu od 291.569 KM.69 

Konstatovano je da su po izvršenim uplatama na osnovu faktura za zakup poslovnih prostora 
razgraničeni prihodi umanjivani za veći iznos od pripadajućeg prihoda, odnosno i za dio koji predstavlja 
obavezu za PDV. Navedeno je imalo za posljedicu dugovni saldo na razgraničenim ostalim prihodima 
koji su na 31. 12. 2025. iskazana u iznosu od 983.411 KM70 i potcijenjena Kratkoročna razgraničenja u 
Bilansu stanja za navedeni iznos. Navedeno nije u skladu sa Pravilnikom o knjigovodstvu budžeta u FBiH 
i Računovodstvenim politikama za federalne budžetske korisnike i trezor. 

 
Preporuka: 

• izvršiti uvid u provedena knjiženja, te u skladu sa konstatovanim provesti korekcije 
knjiženja na kratkoročnim razgraničenjima, s ciljem realnog iskazivanja u finansijskim 
izvještajima. 

7.2.4 Popis imovine i obaveza 

Zakonom o računovodstvu i reviziji u FBiH71 utvrđeno je da je pravno lice dužno na početku poslovanja, 
kao i najmanje jednom godišnje, sa stanjem na dan kada se završava poslovna godina ili neki drugi obračunski 
period određen ovim Zakonom, izvršiti popis imovine i obaveza s ciljem da se utvrdi stvarno stanje, te da se 
u poslovnim knjigama izvrši usklađivanje knjigovodstvenog sa stvarnim stanjem.  

Pravilnikom o popisu imovine i obaveza iz 2021. godine72 uređuje se način obavljanja popisa 
imovine i obaveza u Službi.  

 Odlukom direktora o popisu imovine i obaveza od 27. 11. 2025. godine pokrenute su aktivnosti 
obavljanja popisa imovine i obaveza. Rješenjima su formirane Centralna popisna komisija i pojedinačne 
komisije sa zadatkom da izvrše usklađivanje knjigovodstvenog sa stvarnim stanjem i dostave izvještaje 
Centralnoj popisnoj komisiji najkasnije do 16. 1. 2026. godine. 

Centralna popisna komisija sačinila je Izvještaj o izvršenom popisu Službe na 31. 12. 2025. godine, koji je 
usvojen Odlukom direktora 31. 1. 2026. godine.  

Revizijom je utvrđeno sljedeće: 

• Komisija za popis stalnih sredstava nije izvršila popis zemljišta (2.672.001 KM), zgrada 
(28.228.139 KM), stalnih sredstava u pripremi (8.117.144 KM), kao i ulaganja u tuđa stalna 
sredstva (4.289.835 KM). Centralna popisna komisija je sačinila rekapitulaciju stalnih 
sredstava koja sadrži nabavnu vrijednost, ispravku vrijednosti i sadašnju vrijednost bez 
uporednih podataka sa stanjem utvrđenim popisom i davanja zaključka. 
Popisne liste o obavljenom naturalnom popisu stalnih sredstava prema uzorku nisu bile 
ovjerene od odgovornih lica i članova popisne komisije, a također nisu prezentirane 
potpisane i ovjerene liste kojima se potvrđuje stanje stalnih sredstava na 31. 12. 2025. datih 
na korištenje drugim budžetskim korisnicima. U Izvještaju komisije za popis stalnih sredstava, 
sitnog inventara i ugostiteljske robe u bifeu u zgradi Vlade FBiH navedeno je da je popis 
izvršen73, i da nisu utvrđene nepravilnosti, zbog čega je konstatovano da izvještaj ne sadrži 
dovoljne informacije o imovini Službe, kao ni strukturu stalnih sredstava po kontima 
obuhvaćenih popisom. Shodno tome, najveći dio izvještaja Centralne popisne komisije čine 
informacije o prijedlozima za rashodovanje.  
 

 
69 Prema dostavljenom obrazloženju Službe, ručnim nalogom nije vršen prenos sa razgraničenih prihoda na zatvaranje obaveze za PDV 
u modulu potraživanja, već u modulu Glavne knjige  
70 U odnosu na početno stanje na 1.1.2025. u iznosu od 691.842 KM uvećana tokom 2025. godine za nastale obaveze za PDV od 291.569 
KM. 
71 „Sl. novine FBiH“, br. 15/21 
72 Br. 02-11-3310/21 od 27. 10. 2021. godine 
73 Sastavni dio izvještaja su popisni materijali po lokacijama 

• Komisija za popis potraživanja izvršila je popis potraživanja, međutim nije dato obrazloženje 
za sumnjiva i sporna potraživanja, da li su poduzete sve mjere za naplatu, niti su dati prijedlozi 
mjera po dužnicima. Također, u Izvještaju nije predočena informacija da Služba potražuje 
značajna novčana sredstva za zakup poslovnih prostora bivšeg Federalnog ministarstva 
odbrane iz ranijeg perioda, kao i status njihove naplate, niti je izvršen popis kratkoročnih 
razgraničenja u iznosu od 4.579.781 KM. 

 

Godišnji popis nije proveden u cijelosti jer nisu obuhvaćene značajne pozicije stalnih sredstava 
(zemljište, zgrade, stalna sredstva u pripremi, ulaganja u tuđa stalna sredstva), kao ni kratkoročna 
razgraničenja. Izvještaj Centralne popisne komisije ne sadrži dovoljno informacija o imovini Službe, 
strukturu stalnih sredstava po kontima obuhvaćenim popisom, niti zaključak o usklađenosti 
knjigovodstvenog sa stvarnim stanjem, a rekapitulacija stalnih sredstava, osim knjigovodstvenog, ne 
sadrži stvarno stanje utvrđeno popisom. 

Naturalni popis stalnih sredstava nisu u cijelosti ovjerila odgovorna lica i članovi popisne 
komisije. Također, nije izvršena analiza sumnjivih i spornih potraživanja po dužnicima. Shodno 
navedenom, nije izvršeno usklađivanje knjigovodstvenog sa stvarnim stanjem, shodno Zakonu o 
računovodstvu i reviziji u FBiH, Uredbi o računovodstvu budžeta u FBiH i Pravilniku o knjigovodstvu 
budžeta u FBiH. 

Preporuka: 

• provoditi cjelovit popis imovine i obaveza, vršiti usklađivanje knjigovodstvenog sa 
stvarnim stanjem stalnih sredstava, a izvještaj o obavljenom popisu sačinjavati tako da 
sadrži detaljne informacije o imovini Službe, u skladu sa odredbama Zakona o 
računovodstvu i reviziji u FBiH. 

 

8. VANBILANSNA EVIDENCIJA 

U vanbilansnoj evidenciji iskazani su građevinski objekti i zemljište Zavoda u likvidaciji u iznosu od 
44.615.973 KM. U 2025. godini nije bilo upisa vlasništva, te je stanje vanbilansne evidencije 
nepromijenjeno u odnosu na revidiranu 2023. godinu. 

9. JAVNE NABAVKE 

Služba je donijela Pravilnik o postupcima javne nabavke u septembru 2023. godine kojim je 
definisan način provođenja procedure javnih nabavki. 

Pravilnikom o unutrašnjoj organizaciji sistematizovano je radno mjesto službenika za javne 
nabavke u Odsjeku za javne nabavke, uskladištenje i evidenciju roba i na 31. 12. 2025. godine 
popunjeno je sa dva izvršioca. 

Plan javnih nabavki donesen je u januaru 2025. godine u vrijednosti 11.753.127 KM.74 U toku 
godine doneseno je devet izmjena i dopuna Plana, tako da ukupna vrijednost planiranih javnih nabavki 
sa izmjenama i dopunama iznosi 15.570.442 KM. 

  
Pregled planiranih i provedenih postupaka, kao i revidirani uzorak, dat je u tabeli: 

Vrsta postupka 

Planirane nabavke* Provedene nabavke** Revidirani uzorak 

Broj 
postupaka 

Iznos u KM 
Broj 

postupaka 
Iznos u KM 

% u 
odnosu 
na plan 

Broj 
postupaka 

Iznos u KM 

Otvoreni postupak 77  11.717.111  58  8.898.427  76% 8 8.444.915 

Konkurentski 
zahtjev 

3  78.371  4 80.606  103% 2 32.945 

 
74 Vrijednost iskazana sa PDV-om. 

Pregovarački 
postupak bez 
objave 
obavještenja 

7  3.036.150  - - - - - 

Direktni sporazum 104  415.329  78 320.571  77% 24 
372.115 

 

Aneks II 4  197.530  4  157.131  80% - - 

Ukupno 195 15.444.491 144 9.456.735 61% 34 8.849.975 

 
Vrijednost provedenih postupaka od 9.456.735 KM, u odnosu na planirane manja je za 5.987.756 KM, 

odnosno 39%, i dijelom je posljedica poništavanja određenih postupaka: 1) postupak nabavke 19 službenih 
putničkih automobila procijenjene vrijednosti od 1.111.500 KM i postupak rekonstrukcije/remonta liftova u 
zgradi Vlade FBiH (1.170.000 KM), jer pristigle ponude nisu ispunjavale uslove utvrđene tenderskom 
dokumentacijom i 2) postupak izrade Glavnog projekta sanacije i rekonstrukcije poslovnog objekta Vlade 
FBiH u Mostaru (409.500 KM), jer tekst Obavještenja o nabavci na portalu javnih nabavki nije usaglašen sa 
tenderskom dokumentacijom u dijelu provođenja e-aukcije. 

Provedenom revizijom postupaka javnih nabavki utvrđene su sljedeće nepravilnosti: 

• U postupku „izvođenje građevinsko-zanatskih, instalaterskih (hidro, elektro i mašinskih) i 
enterijerskih radova i izrade projektovanog namještaja na realizaciji Projekta adaptacije i 
redizajna enterijera dijela I. sprata zgrade Vlade Federacije Bosne“, procijenjene vrijednosti od 
2.250.000 KM donesena je Odluka o pokretanju postupka krajem maja 2025. godine.75 
Tenderskom dokumentacijom, utvrđeno je da ukoliko ponuđači namjeravaju sklopiti ugovor sa 
trećom stranom trebaju u obrascu za ponudu Aneks 1 navesti da li i u kojem dijelu to 
namjeravaju učiniti, a što dokumentuju Izjavom ponuđača. U Aneksu 2 – Obrazac za cijenu 
ponuda je predviđeno pet cjelina: Građevinsko-zanatski radovi, enterijerski radovi i 
projektovani namještaj, hidroinstalacije, elektroinstalacije, mašinske instalacije, kao i 
mogućnost podugovaranja pod unaprijed definisanim uslovima. 
Tendersku dokumentaciju su preuzela 32 ponuđača, dok je ponudu dostavio jedan ponuđač, 
čija ponuda je ocijenjena kao prihvatljiva i na osnovu koje je zaključen ugovor s „Eko Teh“ d.o.o 
Sarajevo u vrijednosti od 2.631.379 KM. U Izjavi izabranog ponuđača, navedeno je da ima 
namjeru podugovaranja prilikom izvršenja ugovora, a dio koji namjerava podugovarati u 
procentu od 50,30% za tri od pet tehničkih cjelina: enterijer (projektovani namještaj – 12,38%), 
elektro radovi (31,42%) i mašinske instalacije (6,5%). 
Utvrđeno je da je podugovaranje izvršeno za ukupno četiri tehničke cjeline, uključujući 
radove na vodovodu i kanalizaciji, iako su Izjavom ponuđača predviđene navedene tri cjeline.  
Zakonom o javnim nabavkama, u članu 73. stav 2. utvrđeno je da ako se kandidat/ponuđač 
izjasni da namjerava dio ugovora podugovaranjem prenijeti na treće strane, ugovorni organ 
dužan je u ugovor o javnoj nabavci unijeti tu odredbu, kao osnov za zaključivanje podugovora 
između izabranog ponuđača i podugovarača.  
U Obavještenju o dodjeli ugovora od 26. 9. 2025. godine je navedeno da se ugovor neće 
podugovarati. Međutim, izabrani dobavljač je u dopisu od 8. 10. 2025. godine izvijestio o 
namjeri angažovanja podugovarača pozivajući se na odredbe tenderske dokumentacije, kojom 
je definisano da ponuđač sa najuspješnijom ponudom ne smije, bez prethodne saglasnosti 
ugovornog organa, sa trećom stranom sklapati podugovor ni o jednom dijelu ugovora koji nije 
naveden u njegovoj ponudi. Također, u dopisu je dobavljač naveo s kojim podugovaračima su 
zaključeni ugovori i dostavio je ugovore Službi.  
Utvrđeno je da u ugovor o izvođenju građevinsko-zanatskih, instalaterskih (hidro, elektro i 
mašinskih) i enterijerskih radova i izrade projektovanog namještaja na realizaciji Projekta 
adaptacije i redizajna enterijera dijela I. sprata zgrade Vlade Federacije BiH nije unesena 
odredba o podugovaranju. Međutim, tačkom 8.2.2. tenderske dokumentacije definisano je 

 
75 U obrazloženju Odluke je navedeno da je Služba u toku 2024. godine provela tri otvorena postupka koja su poništena iz razloga što u 
određenom krajnjem roku nije dostavljena niti jedna ponuda te da je izvršena korekcija procijenjene vrijednosti s 1.800.000 KM na 2.250.000 
KM.  

da ponuđač sa najuspješnijom ponudom ne smije, bez prethodne saglasnosti ugovornog 
organa, sa trećom stranom sklapati podugovor ni o jednom dijelu ugovora koji nije naveden 
u njegovoj ponudi, zbog čega nije postupljeno u skladu sa Zakonom. 

• Zakonom o javnim nabavkama u članu 15. utvrđeno je da ugovornom organu nije dozvoljeno 
dijeljenje predmeta nabavke s namjerom izbjegavanja primjene odgovarajućeg postupka 
definisanog ovim Zakonom.  
Uvidom u realizaciju postupaka javnih nabavki, utvrđeno je da je vršena nabavka istovrsnih 
predmeta putem više direktnih sporazuma prilikom nabavke opreme za ugostiteljstvo76 
(36.363 KM), kao i odjeće, uniformi i obuće za ugostiteljstvo77 (17.446 KM), čime je izvršeno 
dijeljenje predmeta nabavki. Navedeno nije u skladu sa Zakonom. 
 

Konstatovano je da je u postupku nabavke izvođenja građevinsko-zanatskih, instalaterskih (hidro, 
elektro i mašinskih) i enterijerskih radova i izrade projektovanog namještaja na realizaciji Projekta 
adaptacije i redizajna enterijera dijela I. sprata zgrade Vlade FBiH u Sarajevu zaključen ugovor sa 
dobavljačem „Eko Teh“ d.o.o. Sarajevo u vrijednosti od 2.631.379 KM. Ugovor ne sadrži odredbe o 
podugovaranju, iako je izabrani ponuđač u ponudi iskazao namjeru podugovaranja, a tokom realizacije 
ugovora podugovaranje je izvršeno i za radove koji nisu bili navedeni u Izjavi ponuđača. Također, u 
postupcima javnih nabavki putem direktnog sporazuma u iznosu od 53.809 KM izvršeno je dijeljenje 
predmeta nabavki, što nije u skladu sa Zakonom o javnim nabavkama. 

 
Preporuka: 

• u slučaju podugovaranja, unositi ovu odredbu u ugovor o javnoj nabavci, a kod 
provođenja direktnih sporazuma osigurati dosljednu primjenu odredbi Zakona o javnim 
nabavkama. 

 

10.  KOMENTARI NA NACRT IZVJEŠTAJA 

Na dostavljeni Nacrt izvještaja o izvršenoj finansijskoj reviziji za 2025. godinu Služba je 3. 8. 2026. 
dostavila komentar, uz dodatnu dokumentaciju.  

Obrazloženja su data na kvalifikacije, nalaze i preporuke u vezi sa: kratkoročnim razgraničenjima 
iskazanim u Bilansu stanja na 31. 12. 2025, sistemom internih kontrola (finansijsko upravljanje i kontrola, 
interna revizija, prevencija korupcije, izjava o fiskalnoj odgovornosti), evidencijom i upravljanjem 
imovinom prijašnjeg Federalnog ministarstva odbrane (uspostavljanje ažurnih evidencija i nadzora nad 
korištenjem imovine, praćenje sudskih postupaka), popisom imovine i obaveza, izdacima za unajmljivanje 
imovine i opreme, planiranjem javnih nabavki i korištenjem i uknjižavanjem imovine Zavoda za platni 
promet u likvidaciji. 

Uvažena su i inkorporirana u konačan Izvještaj obrazloženja koja se odnose na: 

• prevenciju korupcije i podnošenje izvještaja direktoru po usvojenom Planu integriteta, jer 
obaveza izvještavanja nije nastupila do kraja 2025. godine;  

• popis imovine i obaveza, s obzirom na to da je uz komentar dostavljen Pravilnik o popisu 
imovine i obaveza iz 2021. godine, usklađen sa važećim zakonskim propisima; 

• praćenje sudskih postupaka, gdje se u komentaru navodi da je u preporuci potrebno jasno 
razgraničiti aktivnosti koje su u nadležnosti Službe od aktivnosti koje su u nadležnosti 
Federalnog pravobranilaštva. Prihvaćeno je obrazloženje i izmijenjena preporuka na način 
da Služba uspostavi sistem redovnog praćenja sudskih postupaka i poduzima aktivnosti  
prema Federalnom pravobranilaštvu, koje je nadležno za preduzimanje mjera i pravnih 
sredstava s ciljem pravne zaštite imovine i imovinskih interesa Federacije BiH; 

 
76 Provedeno sedam direktnih sporazuma 
77 Provedena tri direktna sporazuma 

• odluke o izuzeću od primjene Zakona o javnim nabavkama, jer su uz komentar dostavljene 
odluke sa procijenjenom vrijednošću za zakup poslovnih prostora u Mostaru i Sarajevu, 
sačinjene za 2026. godinu. Također, uvaženo je obrazloženje da odluke Vlade FBiH o zakupu 
poslovnih prostora ne sadrže ukupnu vrijednost zakupa, ali da je utvrđivanjem jediničnih 
cijena i površine zakupa finansijski učinak dokumentovan i razmatran prije donošenja 
odluka. 
 

Djelimično su prihvaćeni komentari koji se odnose na: 

• sačinjavanje Izjave o fiskalnoj odgovornosti, jer se u komentaru obrazlaže član 12. Pravilnika 
o obliku i sadržaju, načinu popunjavanja i predaje izjave o fiskalnoj odgovornosti, koji 
izuzetno prilikom primopredaje propisuje sastavljanje izjave rukovodioca za period od 1. 
januara tekuće godine do datuma prestanka obavljanja dužnosti. U skladu s navedenim, 
nalaz je izmijenjen u dijelu navođenja člana 12. Pravilnika. Međutim, nije prihvaćen 
komentar u dijelu da je preporuka, iako opravdana, formulisana općenito i da ne određuje 
konkretnu korektivnu aktivnost koja proizilazi iz utvrđenog uzroka. Naime, preporukom je 
obuhvaćena obaveza postupanja u skladu sa svim odredbama Pravilnika koje uređuju 
sačinjavanje Izjave o fiskalnoj odgovornosti, uključujući njeno sačinjavanje za svaki period za 
koji je ta obaveza propisana; 

• postupak utvrđivanja stvarnog korištenja poslovnih prostora, jer je uz komentar dostavljen 
Prijedlog odluke o izmjeni odluke o davanju na korištenje nekretnina Zavoda, sačinjen u 
2026. godini. Imajući u vidu da je Služba 13. 5. 2026. zaprimila zahtjev Finansijsko-
informatičke agencije za privremenu obustavu aktivnosti na izmjenama navedene odluke, 
zbog preispitivanja ranije dostavljenih prijedloga usljed promjene rukovodstva, djelimično 
je prihvaćeno obrazloženje da Prijedlog odluke nije upućen Vladi FBiH. Međutim, Služba do 
okončanja revizije nije raspolagala potpunim i ažurnim podacima o statusu i korištenju 
poslovnih prostora.  

 
Za obrazloženja koja nisu prihvaćena, jer nisu prezentovane nove činjenice, niti je dostavljena 

dokumentacija koja bi uticala na izmjene nalaza, dajemo sljedeća pojašnjenja: 

• u vezi sa kratkoročnim razgraničenjima iskazanim u Bilansu stanja na 31. 12. 2025. u 
komentaru je navedeno da je prilikom formiranja mišljenja s rezervom nedvosmisleno 
potvrđeno da je u pitanju pogrešno formirana šema rasknjižavanja uplata potraživanja za 
usluge zakupa i ugostiteljske usluge, i da je kvalifikacija prestroga. Dalje se navodi da se 
Služba obraćala Federalnom ministarstvu finansija (u daljnjem tekstu: Ministarstvo) za 
dobijanje instrukcije o preknjiženju, a u prilog tome uz komentar su dostavljeni e-mailovi 
korespondencije sa upitima za daljnje postupanje (četiri urgencije u periodu juni – juli 2026. 
godine) i dopis direktora od 27. 7. 2026. godine kojim se traži hitnost u odgovoru. Također, 
u prilogu dokumentacije je Odluka direktora od 31. 7. 2026. godine o isknjižavanju dijela 
kratkoročno razgraničenih prihoda na teret poslovnog rezultata sa prilogom potrebnih 
knjiženja. 
Naime, Ministarstvo je u odgovoru od 31. 7. 2026. godine zatražilo od Službe da uz zahtjev 
za provođenjem korekcija dostavi detaljno obrazloženje i dokumentaciju koja je osnov za 
knjiženje, a iz koje je vidljiv uzrok nastanka greške i potpune analize poslovnog događaja uz 
primjenu računovodstvenih načela. Također, u odgovoru se navodi da će se Ministarstvo 
obratiti firmi koja održava računovodstvenu/ISFU aplikaciju, kako bi se postavila ispravna 
šema knjiženja i slični problemi izbjegli u budućnosti.  

Uvažavajući dato obrazloženje, dostavljena dokumentacija potvrđuje da je Služba identifikovala 
nepravilnosti u načinu rasknjižavanja uplata po osnovu potraživanja za usluge zakupa i 
ugostiteljske usluge i preduzela aktivnosti prema Ministarstvu s ciljem njihovog otklanjanja. 
Međutim, na 31. 12. 2025. godine kratkoročna razgraničenja u Bilansu stanja bila su precijenjena, 
što predstavlja stanje na kojem se zasnivaju nalaz revizije i kvalifikacija mišljenja; 

• u vezi sa sistemom internih kontrola u dijelu finansijskog upravljanja i kontrole u komentaru 
je navedeno da Služba prihvata konstataciju da ažuriranje mape poslovnih procesa i registra 
rizika, kao i njihov unos u PIFC aplikaciju, nisu završeni u roku utvrđenom Zaključkom Vlade 
od 25. 6. 2025. godine, ali da kašnjenje ne predstavlja osnov za zaključak da sistem 
finansijskog upravljanja i kontrole nije bio uspostavljen i da tokom 2025. godine nisu 
poduzimane sveobuhvatne aktivnosti na njegovom razvoju i unapređenju. Također, navodi 
se da utvrđeni nedostaci u vezi s godišnjim popisom, blagajničkim poslovanjem i 
evidentiranjem prihoda predstavljaju pojedinačne nedostatke u formalizaciji ili primjeni 
određenih kontrola, za koje je u nacrtu već data posebna preporuka i da oni ne dokazuju da 
cjelokupan sistem finansijskog upravljanja i kontrole nije uspostavljen. Shodno navedenom, 
u komentaru se obrazlaže da bi nalaz trebalo usmjeriti na blagovremeno ažuriranje 
dokumenata i daljnje unapređenje postojećeg sistema finansijskog upravljanja i kontrole. 

Međutim, važnim smatramo istaći da se sistem finansijskog upravljanja i kontrole zasniva na 
međusobno povezanim komponentama COSO modela, uključujući kontrolno okruženje, 
procjenu rizika, kontrolne aktivnosti, informacije i komunikaciju te praćenje i procjenu 
sistema. U tom kontekstu, interni akti kojima se uređuju organizacija, nadležnosti i 
odgovornosti, postupci i način provođenja poslovnih aktivnosti predstavljaju dio COSO 
modela u kojem se uspostavljaju i provode interne kontrole. Stoga njihova neusaglašenost 
sa važećim propisima ili neuređenost pojedinih područja nije samo pitanje formalne prirode, 
već može imati direktan uticaj na adekvatnost kontrolnog okruženja i funkcionisanje 
kontrolnih aktivnosti. Ove nepravilnosti, posmatrane sa neblagovremenim ažuriranjem 
mape poslovnih procesa i registra rizika, ukazuju na to da utvrđeni nedostaci nisu izolovani 
pojedinačni slučajevi, već da postoje slabosti u više međusobno povezanih elemenata 
sistema finansijskog upravljanja i kontrole, posebno u dijelu kontrolnih aktivnosti i procjene 
rizika. Također, činjenica da su za pojedine nedostatke date posebne preporuke ne isključuje 
njihovu relevantnost za ukupnu ocjenu sistema finansijskog upravljanja i kontrole; 

• u vezi sa internom revizijom u komentaru Službe navedeno je da smatra kako konstataciju, 
prema kojoj Jedinica za internu reviziju (u daljnjem tekstu: Jedinica) od svog uspostavljanja 
nije usmjerila područje djelovanja na procese koji sa sobom nose značajne rizike, treba 
precizirati u skladu s dokumentovanom procjenom rezidualnih rizika, fazom uspostavljanja 
Jedinice, raspoloživim kapacitetima i višegodišnjim pristupom obuhvatu revizorskog 
univerzuma. Navodi se da je Jedinica uspostavljena tokom 2023. godine, kada su zaposleni 
rukovodilac i jedan interni revizor, dok je drugi zaposlen tokom 2024. godine, te je operativni 
kapacitet uspostavila tek u drugoj polovini 2024. godine, dok je jedno od tri sistematizovana 
radna mjesta internog revizora ostalo nepopunjeno. Dalje, u početnom periodu djelovanja 
bilo je potrebno sistemski sagledati i upoznati cjelokupan revizorski univerzum Službe, koji 
obuhvata veliki broj međusobno povezanih i sadržajno različitih poslovnih procesa, posebno 
upravljanja imovinom prijašnjeg FMO-a i Vojske FBiH, nekretninama bivšeg Zavoda za platni 
promet, sudskim i upravni postupcima te odnosima s drugim nadležnim institucijama. 
Također,  navodi da su, u skladu s raspoloživim kapacitetima, procjenom rezidualnih rizika i 
potrebom osiguranja kontinuiteta rada, u početnom periodu planski obuhvaćeni procesi sa 
srednjim i visokim rezidualnim rizikom, i da takav pristup nije značio izbjegavanje 
visokorizičnih procesa. Činjenica da ovi procesi nisu bili obuhvaćeni revizijama tokom 2025. 
godine ne znači da su bili izostavljeni iz djelokruga interne revizije, što potvrđuju Strateški i 
Godišnji plan interne revizije za 2026, kojima su obuhvaćeni dodatni visokorangirani 
rezidualni rizici, a revizije tih područja trenutno su u toku. Dalje se navodi da je tokom 2025. 
godine revidiran proces s visokim rezidualnim rizikom i više procesa sa srednjim rezidualnim 
rizikom, dok su planovima za 2026. godinu obuhvaćeni dodatni visokorangirani rezidualni 
rizici, te da Služba prihvata da su razlozi redoslijeda obuhvata pojedinih procesa mogli biti 
detaljnije dokumentovani u planskim dokumentima. Međutim, nedovoljno detaljno 
obrazloženje prioritizacije nije isto što i neusmjerenost interne revizije na značajne rizike. 

Zakonom o internoj reviziji u javnom sektoru u FBiH, u članu 14. propisano je da rukovodilac 
Jedinice priprema godišnji plan interne revizije na osnovu procjene rizika i usvojenog 
strateškog plana. Raspoloživi kapaciteti i složenost poslovnih procesa mogu uticati na 
dinamiku revizijskih angažmana, ali planiranje treba biti zasnovano na dokumentovanoj 
procjeni rizika i utvrđenim prioritetima. 

Navod o potrebi upoznavanja s poslovanjem Službe u početnom periodu rada Jedinice treba 
posmatrati u kontekstu činjenice da upravo razumijevanje organizacije i njenih poslovnih 
procesa predstavlja osnov za identifikovanje i procjenu rizika te usmjeravanje interne revizije 
na područja koja zahtijevaju prioritetnu pažnju. Pri tome se utvrđeno stanje ne odnosi samo 
na jedan godišnji plan, budući da od uspostavljanja Jedinice 2023. godine procesi povezani s 
upravljanjem značajnom imovinom bivšeg Federalnog ministarstva odbrane i Zavoda za 
platni promet nisu bili obuhvaćeni planovima interne revizije. Imajući u vidu značaj 
navedene imovine, prilikom izrade strateških i godišnjih planova bilo je potrebno 
dokumentovati procjenu i rangiranje revizorskih područja prema riziku, uključujući 
obrazloženje razloga zbog kojih pojedina područja povećanog rizika nisu obuhvaćena u 
određenom periodu i kada se planira njihov obuhvat. 

Činjenica da su tokom 2025. godine provedene četiri revizije sama po sebi ne dokazuje 
adekvatnost procesa planiranja, jer se usmjerenost interne revizije ne ocjenjuje samo prema 
broju realizovanih revizija, već i prema tome da li je revizijski angažman usmjeren na 
područja koja su, na osnovu procjene rizika, od najvećeg značaja za ostvarivanje ciljeva 
Službe. 

Neosporno je da raspoloživi kapaciteti mogu uticati na dinamiku realizacije revizijskih 
angažmana, ali je potrebno da se njihovo djelovanje u tom smislu zasniva na 
dokumentovanoj procjeni rizika i jasno utvrđenim prioritetima. Plan Službe da se ubuduće 
dokumentuju prioriteti na osnovu procijenjenog rizika i višegodišnji raspored njihovog 
obuhvata predstavlja mjeru za unapređenje planiranja, ali ne utiče na dati nalaz i preporuku; 

• u vezi sa evidencijom i upravljanjem imovinom prijašnjeg Federalnog ministarstva odbrane, 
u komentaru se obrazlaže da Služba prihvata da je potrebno nastaviti objedinjavati i ažurirati 
evidencije pokretne i nepokretne imovine i smatra da zaključak, prema kojem nije osigurala 
efikasno upravljanje, korištenje i zaštitu imovine, odnosno da nisu poduzimane dovoljne 
aktivnosti na njenoj zaštiti, nije u potpunosti usklađen sa činjenicama i dokumentacijom 
navedenom u Nacrtu izvještaja. Također se obrazlaže da broj izvršenih kontrola korištenja 
178 stanova i 51 poslovnog prostora, kao i aktivnosti na naplati potraživanja i pokretanju 
postupaka protiv dužnika, potvrđuju da su evidencija, upravljanje i nadzor nad imovinom 
postojali i bili operativni, iako pojedini podaci nisu bili u potpunosti ažurirani, objedinjeni 
niti dovoljno precizno povezani s planiranjem kontrola. Shodno tome, smatra da je 
primjerenije konstatovati da postojeće evidencije i način nadzora zahtijevaju dopunu i 
ažuriranje, a ne da sistem upravljanja i nadzora nije uspostavljen.   

Važnim smatramo istaći da Služba jeste tokom 2025. godine provela određene aktivnosti u 
vezi s upravljanjem i nadzorom nad imovinom, uključujući kontrole korištenja poslovnih 
prostora, uvođenje u posjed, pečaćenje poslovnih prostora, kao i aktivnosti na naplati 
potraživanja. Međutim, te aktivnosti same po sebi ne potvrđuju da je sistem upravljanja i 
nadzora nad imovinom uspostavljen na način kojim se osigurava njena potpuna evidencija, 
efikasno upravljanje, korištenje i zaštita. Također, pored utvrđenih nedostataka u 
evidencijama, planiranju kontrola i praćenju njihove realizacije, utvrđeni su konkretni 
slučajevi koji ukazuju na nedovoljnu efikasnost upravljanja imovinom, a odnose se na 
nemogućnost ulaska u posjed pojedinih poslovnih prostora, njihovo bespravno korištenje, 
kao i postojanje prostora koji se ne koriste ili kod kojih je potrebno poduzimati aktivnosti 
radi sprečavanja daljnjeg propadanja. 

Činjenica da su pokrenuti sudski postupci za naplatu potraživanja ne dovodi u pitanje nalaz 
revizije, već predstavlja jednu od aktivnosti koje Služba poduzima u upravljanju imovinom. 
Istovremeno, posebno se ističe da je u komentaru navedeno da pojedini podaci nisu bili u 
potpunosti ažurirani i objedinjeni niti dovoljno precizno povezani s planiranjem kontrola. 
Navedeno je u saglasnosti sa utvrđenim činjenicama i predstavlja upravo jedan od razloga 
zbog kojih je revizijom ocijenjeno da postojeći način upravljanja i nadzora nije osigurao 
potpunu evidenciju, adekvatno planiranje i efikasan nadzor nad imovinom. Zbog navedenog 
se ne dovodi u pitanje to da su određene aktivnosti upravljanja i nadzora postojale i da su 
bile operativne, kako se navodi u komentaru, već se ocjenjuje njihova sveobuhvatnost, 
sistematičnost i efikasnost.  

 
U obrazloženju vezanom za Informaciju dostavljenu Vladi FBiH za 2025. godinu, u komentaru nisu 

izražena neslaganja, nego je konstatovano da Služba prihvata preporuku da u narednom periodu 
informacije budu sadržajnije. Također, Služba je obrazložila da je kod planiranja postupaka javnih nabavki 
za 2026. godinu planirala istovrsne nabavke (ugostiteljska oprema, nabavka radnih odijela) u skladu sa 
Zakonom o javnim nabavkama.  

 

 

Reviziju Službe za zajedničke poslove organa i tijela Federacije Bosne i Hercegovine obavio je 
revizorski tim u sastavu: Seida Isaković – voditeljica tima, i Zijada Brajić – članica tima. 

 

 

 

 

 

 

 

 

 

 

 

 

 

 

 

Koordinatorica rada u Sektoru 
za finansijsku reviziju institucija FBiH 

 
Sabina Selesković, s. r. 

Voditeljica tima 
 

Seida Isaković, s. r. 
 

Rukovoditeljica Sektora za razvoj, 
metodologiju i upravljanje kvalitetom 

 
Mia Buljubašić, s. r. 

V. PRILOZI 

 

1. GODIŠNJI FINANSIJSKI IZVJEŠTAJI 

2. IZJAVA RUKOVODSTVA 

